
SDP raste!
Socijaldemokratska partija Bosne i Hercegovine na lokalnim izborima je ostvarila rast broja glasova u odnosu na 2014. godinu.   
U naredne četiri godine, SDP će imati načelnike Tuzle, Gračanice, Gradačca, Lukavca, Živinica, Bosanske Krupe, Ključa i Magaja. 
#sdpraste

Sedamdeset godina pruge 
Brčko-Banovići
Navršilo se 70 godina od izgradnje pruge Brčko-Banovići, duge 92 
kilometra i završene za samo šest mjeseci. Bila je to prva omla-
dinska radna akcija u bivšoj Jugoslaviji, kojom su postavljeni temelji 
akcijaštva i iz današnje perspektive napravljen je gotovo nezamisliv 
podvig. 
2. strana

Razgovori o ujedinjenju ljevice 
idu u dobrom smjeru
Ne moramo svi biti povezani u jedan politički subjekat, ali mora biti 
riječi o zajedničkom političkom bloku. Moramo uvažiti ono što su 
nam rekli građani na posljednjim lokalnim izborima.  

4. strana

SDA i HDZ ponovo protiv 
mladih i radnog iskustva
Da im je stalo do mladih i da imaju trun iskrene namjere da mlade 
ljude zadrže u Bosni i Hercegovini, pravili bi programe prema kojima 
se povećavaju sredstva predviđena za zapošljavanje i stvaranje rad-
nih mjesta. Umjesto toga, Vlada Federacije BiH je odlučila prepoloviti 
sredstva za sufinansiranje prvog zapošljavanja! Valjda im je tih 50 
posto dovoljno za zbrinjavanje mladih stranačkih kadrova, pa ne žele 
preostali budžetski novac trošiti na „obične“ mlade ljude?

6. strana

Vremeplov

Sedamdeset godina pruge Brčko-Banovići

Navršilo se 70 godina od izgradnje pruge Brčko-Banovići, duge 92 
kilometra i završene za samo šest mjeseci. Bila je to prva omladinska 
radna akcija u bivšoj Jugoslaviji, kojom su postavljeni temelji akcijašt-
va i iz današnje perspektive napravljen je gotovo nezamisliv podvig.

„Pruga uglja i hljeba“, kako su je zvali, iz Bosne je ka Vojvodini vozila 
prijeko potreban ugalj, a iz vojvođanske žitnice, u Bosnu – brašno. U 
njenom građenju učestvovalo je više od 60.000 omladinaca iz Jugo-
slavije i 2.000 iz inostranstva.

Kakvim su zanosom vođeni, možda najbolje potvrđuje tunel Majevi-
ca, dug 394 metra, koji je završen za svega 120 dana, a da nijedan 
omladinac do tada nije imao nikakvog iskustva u tom poslu. Izgrađe-
na su i 22 mosta ukupne dužine 455 metara.

“Toliko su mi bile krvave ruke da nisam mogao da držim kašiku u 
rukama”, kaže Simo Tomić iz Užičko-zlatiborske omladinske radne 
brigade.
Radilo se, onako, kako historijski trenutak izgradnje zemlje traži, a ne 
kako prilike dozvoljavaju.

“Otimali smo se za lopate, za krampe. Bilo je naporno, ali se radilo 
sa velikom voljom. Osjećalo se da će sutra biti bolje. Tu sam naučio 
kakav čovjek treba biti i raditi i kako treba – poštovati i sebe i druge”, 
ističe Tomić.

Zabilježeno je da je tokom građenja te prve omladinske pruge, is-
kopano više od 1.360.000 kubnih metara zemlje i gotovo 135.000 
kubnih metara kamena, prokopana dva tunela i 22 mosta. Omladin-

ske radne brigade su svojoj zemlji poklonile više od tri miliona radnih 
dana.
Radivoje Lapčević iz Sandžačke omladinske radne brigade na-
pominje da nije bilo ničega što se nije moglo uraditi. “Volja je bila jača 
od snage. Osjećao sam da mi klecaju noge čak i kada sam gurao 
prazna kolica”, dodaje Lapčević.

Na prugu su stizali bosonogi, neuhranjeni i nesigurni mladići, djevo-
jke pa i dječaci, a sa gradilišta odlazili junaci.
“Radili smo za svoju zemlju i to je za nas bila svetinja”, poručuje Rad-
ivoje Lapčević. 

Na prugama se i učilo i zabavljalo, i utvrđivalo bratstvo i jedinstvo. 
A poslije Brčkog – Banovići, uslijedile su Šamac – Sarajevo, Nikšić 
– Titograd, Doboj – Banjaluka, i za samo pet godina, Jugoslavija je 
dobila 475 kilometara novih pruga.

Miroslav Krleža je jedne prilike rekao: „Nije ovo prva pruga na svijetu 
sigurno, ali je prva koju su izgradila djeca“.

Naša partija odigrala je ključnu ulogu u mobilizaciji, osmišljavanju i 
realizaciji ovih velikih radnih akcija. Danas su došla nova vremena i 
nametnuti su novi standardi. Novo vrijeme koje je pred nama zadaje 
nam nove izazove i od nas traži nova rješenja, nove vizije, nove velike 
podvige i nova rješenja. Novi problemi se ne mogu rješavati starim 
metodama, ali se upravo od Socijaldemokratske partije BiH očekuje 
taj novi iskorak, a od mladih socijaldemokrata realizacija novih velikih 
projekata.

Na prugama se i učilo i zabavljalo, i utvrđivalo bratstvo i jedinstvo. A poslije Brčkog – Banovići, 
uslijedile su Šamac – Sarajevo, Nikšić – Titograd, Doboj – Banjaluka, i za samo pet godina,      
Jugoslavija je dobila 475 kilometara novih pruga.

“Radili smo za svoju zemlju i to je za nas bila svetinja”

Pred Socijaldemokratskom partijom BiH 
je historijska odgovornost
Rezultat koji smo ostvarili na lokalnim izborima potvrdio je trend rasta       
povjerenja koje građani iskazuju prema Socijaldemokratskoj partiji. 

Taj trend rasta povjerenja je nešto što nam daje razloga da sa opti-
mizmom i još jače krenemo u borbu protiv nenarodne vlasti, podjela 
koje provode i nepravde koju nanose na svakom koraku. 

Najvažnije je da smo svi svjesni činjenice da nema mjesta bilo ka-
kvoj       euforiji ili da ima razloga za bilo kakav trijumfalizam. Zajedno 
smo ostvarili rezultat koji jeste iznenađenje za sve one koji su nam 
prognozirali, a neki i priželjkivali, propast. 
 
Uz osam načelničkih pozicija, od kojih su nove u Maglaju, Živinicama 
i  Lukavcu, gdje smo imali zajedničkog kandidata sa DF-om i Listom 
za     Lukavac, te potvrđene pozicije u  Tuzli, Gradačcu, Gračanici, 
Bosanskoj Krupi i Ključu, pobjiedio je i kandidat u Bužimu kojeg je 
pored ostalih  
podržala i naša organizacija. 

Naši kandidati bili su jako blizu pobjede u još nekoliko općina, a 
imamo vijećnike i odbornike u 77 općina i gradova u BiH, pripadnike 
svih naroda. Time smo potvrdili našu multietničnost i državotvornost.

Na izborima 2014-te godine bili smo sedma stranka u Bosni i         
Hercegovini, a peta u Federaciji BiH. Danas smo treći u BiH, a druga 
stranka u FBiH što jasno govori da građani polako u nama        
prepoznaju istinsku alternativu.
 
No, naš cilj nikako nije i ne smije biti da budemo drugi ili treći. Lo-
kalni izbori su u našim planovima tretirani kao prvo poluvrijeme i              
svojevrstan test za drugo poluvrijeme koje slijedi 2018. godine. 

Tada nam je cilj biti  prvi na cjelokupnoj teritoriji BiH.  To je zadatak 
koji smo postavili sami sebi. Jasno je da nam sada slijedi detaljna 

analiza urađenog, nakon toga procjena potrebnih izmjena u taktici i 
izboru tima koji to može provesti. 
Velika je odgovornost na SDP-u i svima nama. Historijska odgov-
ornost. Snage podjela i etničke segregacije znaju da je vrijeme do 
2018.godine ključno za ostvarenje njihovih planova. 

Zadatak svih nas u SDP-u, na ljevici, ali i svih patriota u BiH jeste 
da im to ne dozvolimo te da ih 2018.godine pošaljemo u političku i 
svaku drugu penziju.

Takav SDP, snažan, odlučan u borbi protiv nepravde, predvodnik 
svih   obespravljenih građana u BiH jeste SDP kakav želim i kakvog 
ga vidim u periodu pred nama. 

Pokazali smo, ne samo da imamo hrabrost i snagu, već i jasnu viziju 
države kakvu želimo i kakvu ćemo napraviti. Državu za sve nas. 
Državu iz koje mladi neće ići bez povratne karte. Državu u kojoj će 
naša djeca imati priliku i mogućnost da ostvare svoje snove i želje. 

Naša je dužnost da se borimo za takvu državu.

To je naša obaveza prema budućim generacijama kojima moramo 
ostaviti u nasljeđe društvo u kojem će moći ostvariti lijep i siguran 
život. Samo jak SDP garant je ostvarenja ovog cilja. 

Zato Vam se još jednom zahvaljujem na podršci i trudu da SDP bude 
takav. Pozivam Vas da budemo još više angažovani i posvećeni u 
vremenu pred nama. Mi drugog puta, osim tog, nemamo.

Nermin Nikšić

Gostujući u Dnevniku D Federalne televizije 
predsjednik SDP-a BiH Nermin Nikšić izjavio 
je kako je moguća koalicija s Demokrats-
kom frontom (DF), Našom strankom (NS) i 
Građanskim savezom (GS), samo ukoliko sve 
strane iskažu volju za saradnjom.
On se sastao s predstavnicima pomenutih 
stranaka, a tema razgovora je bio Nikšićev 
nedavni poziv liderima da pokušaju postići 
dogovor o zajedničkim kandidatima za načel-
nike i gradonačelnike na predstojećim općim 
izborima u BiH.
“Razgovori idu u dobrom smjeru, a bilo je riječi 
o saradnji u općim i gradskim vijećima, kao i 
moguća saradnja na većem nivou, to jest Kan-
tonalnoj i Parlamentarnoj skupštini, a moram 
kazati kako se SDP intenzivno priprema i za 
izbore 2018. godine”, rekao je Nikšić.
On je kazao da za sve mora postojati zajed-
nički projekat i želja.
“Ne moramo svi biti povezani u jedan politič-
ki subjekat, ali mora biti riječi o zajedničkom 
političkom bloku. Moramo uvažiti ono što su 
nam rekli građani na posljednjim lokalnim iz-
borima. Postoje mjesta gdje smo očekivali više 
iako nismo iznenađeni ni trenutnim stanjem. 

Ostvareni su određeni izborni ciljevi kada su 
u pitanju načelničke pozicije, ali je bilo mjesta 
gdje smo mogli uraditi više”, rekao je Nikšić.
Nikšić je kazao da se ove stranke priprema-
ju za 2018. godinu i Opće izbore. Na pitanje 
kako SDP misli ujediniti ljevicu, kazao je da to 
mora biti zajednički projekat i želja. On smatra 
i da su birači poslali jasnu poruku neizlaskom 
na izbore.
„Građani su svojom apstinencijom pokazali da 
nas još nisu vidjeli kao pravu alternativu nacio-
nalnim stranaka“.
Nikšić je priznao da je bilo sredina u kojima 
su očekivali više, ali i da su zadovoljni ostva-
renim. Nije isključio mogućnost da će doći do 
određenih promjena unutar SDP-a.
„Nema nekog razloga za pretjerano zadovol-
jstvo, neki su izborni ciljevi ostvareni ali sasvim 
izvjesno je bilo prostora za više. U svim tim ek-
ipama gdje dođete da ekipa ne odgovori za-
datku treba napraviti promjene tako će biti i u 
SDP-u. To ne znači da ikoga od tih ljudi želimo 
izgubiti da iko od tih ljudi nije zadovoljio svoju 
ambiciju, ne znači da se neće vratiti u punu 
formu u nekom periodu koji je pred nama“, 
kazao je Nikšić.

Razgovori o ujedinjenju 
ljevice idu u dobrom smjeru

Na nedavnoj sjednici Predstavničk-
og doma Parlamentarne skupštine BiH 
razmatrana je inicijativa poslanika HDZ-a 
koja je predviđala osudu totalitarnih i au-
toritarnih režima na način da se u isti koš 
stave i antifašisti i fašisti.
U vezi s ovom inicijativom poslanika SDP 
- a Denis Bećirović je otvoreno rekao da 
niko i nikada ne smije izjednačavati anti-
fašiste i vijećnike ZAVNOBiH-a sa zločinci-
ma koji su predstavljali NDH.

„Za razliku od fašističkih pokreta (ustašk-
og, četničkog...) koji su zagovarali i provo-
dili genocidnu politiku antifašistički pokret 
na čelu s Titom je zagovarao zajedništ-
vo i politiku bratstva i jedinstva“, rekao 
je Bećirović i poručio poslanicima HDZ-a 
„NO PASSARAN“.
Za inicijativu HDZ-a glasala su samo četiri 
poslanika, a ogromnom većinom u Pred-
stavničkom domu PSBiH ova inicijativa je 
odbijena.

Antifašiste i vijećnike ZAVNOBiH-a niko ne 
smije izjednačavati sa nacistima i fašistima

Na sjednici Doma naroda Parlamenta FBiH, na kojoj 
je raspravljano o odobravanju zaduženja FBiH kod 
MMF-a, zastupnik SDP-a Aner Žuljević kritikovao 
je Vladu FBiH zbog novog zaduženja i apsurdnosti 
traženja mišljenja od Parlamenta FBiH iako je novac 
već odobren.
Delegat Aner Žuljević kazao je da mu nije jasno zašto 
se uopće glumi da se Parlament FBiH nešto pita, s 
obzirom na to da je odobravanje kredita protokolarna 
stvar.
On je rekao da je svijet premijera Fadila Novalića pot-
puno drugačiji od svijeta građana FBiH te da on živi u 
paralelnoj stvarnosti.
Žuljević se osvrnuo i na sastanak Novalića sa šefom 
delegacije Evropske unije u BiH Lars-Gunnarom Wi-
gemarkom.
“Molim premijera Novalića da nam kaže šta koristi to-
kom konferencija za medije pa tako ode u paralelni 
svijet”, rekao je Žuljević.

Žuljević premijeru Novaliću: 
Šta koristite pa živite u 
paralelnoj stvarnosti?

BiH je jedina zemlja u regionu koja nema zakon o 
potpomognutoj oplodnji. Na nivou entiteta, RS je u 
daleko boljem položaju jer roditelji imaju pravo na dva 
besplatna pokušaja, dok u FBIH niti na jedan.
Damir Mašić, zastupnik u Zastupničkom domu Parla-
menta FBiH je kazao da ljude u konačnici boli nepra-
vda jer žive u istoj zemlji, a nemaju iste mogućnosti.
“Evropi je procenat da svaki sedmi par ima problem s 
potomstvom, a u BiH skoro 20 posto populacije ima 
problem”, rekao je Mašić.
FBiH još uvijek nema ni zakon ni podzakonski akt. 
Politika i po pitanju plodnosti daje posljednju riječ. 
Posljednji put je na sjednici Parlamenta FBIH nedo-
stajao je samo jedan glas.
“Još u prošlom mandatu Vlade uradili smo u resor-
nom ministarstvu zakon koji smo poslali u proceduru 
što je usvojeno i obavljena kvalitetna javna raspra-
va. Kada je došao u formi prijedloga tada nisu glasali 
poslanici SDA i HDZ-a u Parlamentu. U federalnom 
Domu naroda nisu ga željeli staviti na Dnevni red. Ti 
ljudi nemaju hrabrosti da izađu u javnost i kažu šta su 
stvarni razlozi. Da ih pitamo šta je razlog oni bi rekli 
da nemaju ništa protiv”, kazao je Mašić i dodao da 
iza kuloara kruži priča da to nije u skladu s njihovim 
etičkim i religioznim stavovima.
“Identičan zakon je usvojen u Hrvatskoj i godinama 
se primjenjuje i nema nikakvih problema I dalje ćemo 
insistirati da se ovaj prijedlog zakona uvrsti na dnevni 
red”, rekao je Mašić. 

Politika u FBiH i dalje blokira 
mogućnost za potomstvom

Zbog zadovoljenja privatnih i 
stranačkih interesa, ruše se 

projekti od državnog značaja

Na press konferenciji Socijaldemokratske partije 
BiH Nermin Nikšić, predsjednik SDP BiH, i Elve-
din Grabovica, bivši direktor Elektroprivrede BiH, 
govorili su o, evidentnom, ugrožavanju realizacije 
strateških energetskih i infrastrukturnih projekata 
u BiH.
Kako je rečeno, sadašnje stanje, po pitanju in-
vesticija u strateške projekte, dovedeno je pred 
kolaps, jer osim najava o pripremema spek-
takularnih projekata, ne radi se ništa konkretno 
na njihovoj realizaciji.
„Pomislili smo da se opet radi o nesposobnosti 
vladajuće koalicije, ali nakon potpisivanja pro-
jekata na Samitu 16+1 u Rigi, otvara se pitanje 
da li se radi baš samo o nesposobnosti ili bi i 
ovo mogao biti smišljen projekat vlasti. Na ove 
nepravilnosti ne ukazujemo samo kao opozicija, 
nego smo zabrinuti zbog ugrožavanja strateških 
projekata, vrijednih tri do četiri milijarde KM. Up-
ravo bi vrijednost tih projekata pomakla našu 
privredu sa mrtve tačke, te bi se zaposlio veliki 
broj ljudi. Na taj način bi se punili budžeti i os-
tvarila sigurnost penzionera i budućih generaci-
ja“, rekao je Nikšić i dodao da je u Rigi potpisa-
no novo zaduženje BiH od 600 miliona eura za 
izgradnju autoputa Banja Luka – Mlinište.
„Ne bi ništa bilo sporno u ovoj izgradnji, da je 
međunarodni Koridor 5C završen, a kao što zna-
mo, za dvije godine ove vlasti nije izgrađen ni-
jedan njegov metar. Osim toga, izgradnjom ove 
dionice, sigurno će doći do pada interesa za 
izgradnju Koridora 5C. Ako je ovo ustupak pre-

ma vlastima RS, zašto se niko nije sjetio da se 
pokrene izgradnja dionice autoputa Žepče-Tuzla, 
kako bi se najmnogoljudniji kanton i industrijski 
dio BiH spojio sa ostatkom države i Evrope? Je li 
to kazna aktuelne vlasti prema građanima koji su 
glasali za SDP?
Je li dodatna kazna i to što se najavljuje izgradnja 
termoelektrane u Banovićima, umjesto da se gra-
di Blok 7 TE u Tuzli. Svima je jasno da je ključno 
prvo izgraditi Blok 7 u Tuzli. Umjesto toga pričaju 
o reviziji ovog projekta. Je li revizija ponovo ak-
tuelizirana kako bi se zataškala priča o proda-
ji FDS-a ili da bi se zataškala priča o davanju 
državne garancije za izgradnju TE u Banovićima, 
iako će država biti vlasnik samo 70 posto nove 
elektrane? Zašto suvlasnici TE ne daju garancije 
za povrat ostalih 30 posto kredita za izgradnju 
TE? Ovo je klasična matrica vladajućih strana-
ka, u kojoj se ruše projekti od državnog interesa, 
zarad zadovoljenja privatnih i stranačkih interesa, 
bilo da se radi o vlasti u FBiH ili u RS-u“, navodi 
Nikšić.
Elvedin Grabovica je naveo kako je nekadašn-
ji generalni direktor Elektroprivrede BiH i            
predsjednik Stranke za BiH Amer Jerlagić, ne-
davno problematizirao aspekte izgradnje Bloka 
7, poput njegove jačine.
„Jerlagić problematizira jačinu Bloka od 450 
megavata, a prešutio je da je on još 2008. godine 
potpisao projektni zadatak, u kome je navedena 
gradnja Bloka sa jačinom od 450 megavata. Taj 
projekat je odobrio i tadašnji ministar energetike 

Vahid Hećo, te ga je potpisao i tadašnji premijer 
Mustafa Mujezinović. Drugi netačni navod jeste 
da je za izgradnju ovog bloka, koji ima cijenu 
od 700 miliona eura, dio od 200 miliona cijena 
opreme, a dio od 500 eura miliona KM cijena 
„ugradnje“, šta god to značilo. Ovdje imam do-
kument koji dokazuje da ukupna izgradnja Blo-
ka iznosi tačno 785 miliona eura, a od toga je 
cijena opreme 515 miliona, cijena izgradnje 255 
miliona, dok usluge iznose 15 miliona eura. Osim 
toga, čitava oprema za ugradnju je njemačka i 
francuska, a ne kineska, kako je naveo Jer-
lagić. Treći netačni navod je mijenjanje kriterija za 
izgradnju, a na dokument za izgradnju iz 2010. 
godine, koji je odobrila tadašnja Vlada, prijavio 
se samo švicarski Alpiq. Iako sam htio mijenjati te 
kriterije, nismo ih promijenili, nego smo omogućili 
da ponuđači ponude svoj model izgradnje, što 
je dovelo do toga da smo dobili 12 ponuda za 
izgradnju Bloka 7, umjesto samo jedne.
Na kraju, sve ono što je Uprava Elektroprivrede 
BiH, na čelu sa mnom, i Vlada FBiH, potpisala za 
izgradnju Bloka 7, neobavezujuće je za bilo koga. 
Aktuelna vlast je imala dvije godine da uradi re-
viziju, ili da ubrzaju projekat, a do sada nisu ništa 
uradili. Projekti HE Vranduk, vjetropark Podvelež-
je i Blok 7 TE Tuzla smo doveli do realizacije, ali 
nismo htjeli potpisivati projekte sa izvođačima, te 
smo to ostavili novim vlastima. Zašto to do sada 
nije urađeno, to morate pitati njih“, zaključio je 
Grabovica.

Pomislili smo da se opet radi o nesposobnosti vladajuće koalicije, ali 
nakon potpisivanja projekata na Samitu 16+1 u Rigi, otvara se pitanje 
da li se radi baš samo o nesposobnosti ili bi i ovo mogao biti smišljen 
projekat vlasti. 

Predsjednik Glavnog odbora Socijaldemokratske 
partije BiH Saša Magazinović je kazao da nakon lo-
kalnih izbora u BiH nema mjesta euforiji, ali zadovol-
jstvo postoji.
„Kada smo 2014. godine doživjeli poraz mnogi su 
najavljivali nestanak SDP-a s političke scene, dok su 
oni nešto optimističniji predviđali dugogodišnji opora-
vak. I prije ovih izbora su najavljivali da ćemo izgubiti 
Tuzlu i utrkivali se s pesimističnim prognozama“, kaže 
Magazinović.
Dodaje da su rezultati proteklih izbora i veliki rad i trud 
koji su tome prethodili, demantovali sve te progno-
ze. Prema njegovim riječima, SDPBiH ne samo da je 
zaustavio pad, nego je doživio rast i u broju glasova i 
u broju načelničkih mandata.
„Ovaj rezultat SDP-a je dodatna nada, snaga i adut u 

borbi protiv troetničke podjele BiH koju vlast sprema 
kroz izmjenu Izbornog zakona. U svemu tome, ono 
što je za mene mnogo važnije jeste trend povratka 
izgubljenog povjerenja, ali ne samo od  naših glasača 
nego i od  medija, intelektualaca, sindikata, nevla-
dinih organizacija…To se zaista osjeti. Nadam se da 
smo naučili sve svoje lekcije“, naveo je Magazinović.
Navodi da, dok lokalne organizacije prave svoje anal-
ize i dok se priprema sjednica Glavnog odbora, para-
lelno s tim već teku pripremne aktivnosti za 2018. 
„kada SDP namjerava preuzeti odgovornost za razvoj 
zemlje na istinskim i sadržajnim reformama vođenih 
socijaldemokratskim vrijednostima u interesu svakog 
pojedinca“.
„To će zahtijevati naporan rad, ali smo zaista spremni 
za to“, kaže Magazinović.

„Ovaj rezultat SDP-a je dodatna nada, snaga 
i adut u borbi protiv troetničke podjele BiH 

koju vlast sprema kroz izmjenu 
Izbornog zakona.”

Ne dolazi u obzir 
saradnja sa desnicom, 
birači su tražili 
alternativu.
     
- Damir Mašić, politički direktor 
SDP BiH

Povodom zvanične posjete novoizabranog premi-
jera Vlade Republike Hrvatske Andreja Plenkovića 
glavnom gradu BiH, potpredsjenik SDP-a BiH Miro 
Lazović kaže da je Plenkovićev dolazak bio potreban 
s obzirom da je on, prije imenovanja na premijersku 
funkciju, nagovijestio da će prioritet hrvatske vanjske 
politike biti dobri odnosi sa BiH. Lazović je izrazio 
nadu da će ova posjeta ubrzati reformske tokove u 
BiH i njen put ka evroatlantskim integracijama. On se 
osvrnuo na nedavne izjave koje su pristizale iz Hr-
vatske o potrebi mijenjanja Aneksa IX Dejstonskog 
mirovnog sporazuma, naglasivši da bi one trebale re-
zultirati ‘raspakivanjem’ Ustava BiH koje neće voditi 
teritorijalnoj i etničkoj homogenizaciji, već debloka-
di državnih institucija kako bi BiH mogla ići bržim 
koracima ka Briselu.
“Očekujem da će se kroz pitanja statusa hrvatskog 
naroda riješavati i institucionalna ravnopravnost svih 
građana u BiH, premda ja ne vidim u čemu je to hr-
vatski narod neravnopravan u odnosu na ostale!? Na-
dam se, da će se nakon ove posjete, odnosi između 
Hrvatske i BiH rješavati na bazi dijaloga ravnopravnih 
državnih institucija”, kaže Lazović i dodaje da bi ova 
posjeta trebala suspendirati sve negativne aktivnosti 
koje HDZ-a BiH provodi u pojedinim dijelovima BiH 
poput Stoca u kojem lokalni izbori nisu održani zbog 
teških incidenata i grubog kršenja Izbornog zakona 
BiH.
Na pitanje da li je realno očekivati uvođenje treće 
izborne jedinice izmjenama Dejtonskog mirovnog 
sporazuma i Izbornog zakona BiH za koju se HDZ 
BiH tako žestoko zalaže, Lazović smatra da Izborni 
zakon BiH treba mijenjati na način da izbornim meh-
anizmima bh. institucije postanu efikasnije. Za razliku 
od Čovićevog kocepta Izbornog zakona  BiH  kojim 
se želi izvršiti etnički inžinjering, Lazović se zalaže da 
se članovi Predsjedništva BiH biraju kao što je to bilo 
‘90-tih godina kada su svi građani bez ograničen-
ja i slobodno birali Hrvate, Bošnjake, Srbe i ostale 
narode.
“Ako ja, kao građanin srpske nacionalnosti, biram 
samo predstavnika svog naroda, onda sam    usk-
raćen za izbor Bošnjaka, Hrvata i ljudi i iz reda ostalih. 
Smatram da ljudi koji vode ovu državu moraju biti iz-
abrani od svih građana BiH. Svaki građanin ima pra-
vo birati koga god želi. Ako bi se Izborni zakon BiH 
promijenio na taj način, siguran sam da bi mnoge 
podjele i problemi bili otklonjeni”, kaže Lazović.

Ne vidim u čemu je hrvatski 
narod u BiH neravnopravan!? Najavljeno ukidanje polovine finansijskih na-

knada u programu prvog radnog iskustva za 
mlade osobe, samo je još jedan, u nizu doka-
za, kako vladajućoj federalnoj koaliciji SDA-
HDZ nije stalo do budućnosti mladih ljudi u 
našoj zemlji, smatra Lana Prlić, potpredsjedni-
ca Socijaldemokratske partije BiH.
Vlada FBiH planira smanjiti sredstva za ovu 
namjenu sa 10 na pet miliona KM, i to dva 
mjeseca pred kraj fiskalne godine, iako su 
poslodavci već računali na ta sredstva.
„Da im je stalo do mladih i da imaju trun iskrene 
namjere da mlade ljude zadrže u Bosni i Her-
cegovini, pravili bi programe prema kojima se 
povećavaju sredstva predviđena za zapošlja-
vanje i stvaranje radnih mjesta. Umjesto toga, 
Vlada Federacije BiH je odlučila prepoloviti 
sredstva za sufinansiranje prvog zapošljavanja! 
Valjda im je tih 50 posto dovoljno za zbrinja-
vanje mladih stranačkih kadrova, pa ne žele 
preostali budžetski novac trošiti na „obične“ 
mlade ljude?
Podsjetila bih javnost da su prijedlozi SDP BiH 
o izmjenama Zakona o volontiranju prošle mu-
kotrpan put do usvajanja u Federalnom parla-

mentu, gdje smo imali žestok otpor vladajućih 
stranaka, koje prijedlog izmjena ovog Zakona 
nisu htjele ni uvrstiti na dnevni red sjednica 
Zastupničkog doma Parlamenta FBiH.
Međutim, to nas nije obeshrabrilo da ponovo 
predložimo izmjene Zakona i nakon što smo 
uspjeli u tome, te nakon što su izmjene zaživi-
le, vladajuća koalicija, pod krinkom, navodnih 
ušteda, smanjuje finansijska sredstva za ovu 
namjenu. Osim toga, nakon usvajanja našeg 
Zakona na Predstavničkom domu, Dom naro-
da ga još nije razmatrao i drži ga u proceduri 
godinu dana.
Ovo je sramotan potez, koji će dovesti do toga 
da poslodavci neće imati mogućnosti sufinan-
sirati prvo zaposlenje mladih ljudi, niti će mladi 
moći steći prvo radno iskustvo.
Iako su članovima vladajuće koalicije puna 
usta zaštite mladih i njihovih prava, ovim po-
tezom su pokazali svoje pravo lice, a, ono što 
je sigurno, jeste da će, nakon ovoga, još više 
mladih ljudi svoje prvo zaposlenje potražiti van 
BiH. Uštede se rade na pogrešnim mjestima i 
to preko leđa mladih ljudi“, rekla je Prlić.

SDA i HDZ ponovo protiv 
mladih i radnog iskustva

9. novembar - Godišnjica rušenja Starog Mosta u Mostaru



ГЛАС СЛОБОДЕ  •  НОВЕМБАР/СТУДЕНИ 2016. www.sdp.ba 7AKTUELNOSTI

Budžet FBiH ne može izdržati 
Čovićev Zakon o reviziji
boračko-invalidske zaštite!

Budžet Federacije BiH uskoro bi mogao biti 
opterećen sa novim desetinama miliona KM, na-
kon što su koalicioni partneri u FBiH dogovorili 
izmjene Zakona o provođenju kontrole zakonito-
sti korištenja prava iz oblasti boračko-invalidske 
zaštite.
Zukan Helez, bivši federalni ministar za boračka 
pitanje ukinuo je prije nešto više od dvije godine 
pravo na mjesečnu, boračko-invalidsku naknadu 
za nekoliko hiljada ljudi, jer nisu mogli dokazati 
da su njihova primanja zakonita.
Radi se o bivšim vojnim dužnosnicima HVO-a 
koji su penzionisani po povoljnim uslovima, zatim 
invalidima koji su primali ratne invalidnine, iako 
nisu mogli dokazati da su ratni vojni invalidi, te 
dobitnicima ratnih odlikovanja, za koje su iz Mini-
starstva procijenili da njihova odlikovanja nemaju 
nikakav kredibilitet.

Helez je  potvrdio da je riječ o više od 10.000 lju-
di, uglavnom sa područja zapadne Hercegovine.
„Nakon revizije, rekli smo da svako ko donese 
urednu dokumentaciju vratit ćemo mu bo-
račko-invalidsku zaštitu. Nažalost, ljudi su se 
okrenuli liniji manjeg otpora, političkim pritiscima 
i sada ćemo imati ogroman pritisak na budžet 
ukoliko se ti ljudi ponovo uvedu u ova prava“, 
rekao je Helez.
Nakon što su izvedeni iz boračko-invalidskih 
prava uslijedile su žalbe Ustavnom sudu FBiH, 
koje je Sud odbio. HDZ BiH je nakon toga za-
tražio da se predmeti prebace na kantonalne 
sudove. SDA je prvo odbila takav prijedlog, ali 
nakon što je Čović opstanak koalicije uslovio                                    
prebacivanjem ovih predmeta sa Ustavnog suda 
FBiH na kantonalne sudove, iz SDA su popustili. 
Izmjene zakona prošle su na Vladi FBiH. Sada se 

čeka odobrenje Parlamenta FBiH.
Helez je rekao da će kantonalni sudovi, zbog 
snažnog utjecaja politike na njih, ponovo vratiti 
mjesečne naknade za hiljade ‘sumnjivih boraca i 
invalida’, što će budžet FBiH opteretiti za dese-
tine miliona KM i dodao da će isti ti ljudi tražiti da 
im se retroaktivno izmiri novac za sve protekle 
mjesece, što bi budžet FBiH moglo ozbiljno 
ugroziti.
On tužilaštvima predlaže istragu u slučaju spornih 
boračkih naknada. Ukoliko tužilaštva otkriju da 
su ljudi iz ovih prava izvedeni protivzakonito, 
spreman je krivično odgovarati. Ukoliko istraga 
pokaže da nije prekršio zakon, kontroverzni bor-
ci i invalidi, kaže, ne mogu ponovo zasjesti na 
Budžet FBiH.

„Nakon revizije, rekli smo da svako ko donese 
urednu dokumentaciju vratit ćemo mu      
boračko-invalidsku zaštitu. 

Nažalost, ljudi su se okrenuli liniji manjeg 
otpora, političkim pritiscima i sada ćemo ima-
ti ogroman pritisak na budžet ukoliko se ti lju-
di ponovo uvedu u ova prava“

Nakon posljednjih reakcija zvaničnika Repub-
like Hrvatske i Dragana Čovića na hapšenja 
bivših oficira HVO-a iz Orašja, koje Tužilaštvo 
BiH sumnjiči za počinjene ratne zločine nad 
srpskim civilima, postavilo se pitanje do kad se 
susjedna zemlja planira miješati u unutrašnju 
politiku BiH, a do kada lideri aktuelne koalicije 
planiraju nastaviti pritisak na bh. pravosuđe.
“Nedopustivo je miješanje Hrvatske ili bilo koje 
druge države u unutrašnju politiku BiH. Također 
vidimo da Dragan Čović i drugi lideri vladajuće 
koalicije nastavljaju vršiti pritisak na pravosuđe 
u Bosni i Hercegovini i sugerisati kakve odluke 
treba da donosi Sud. Hrvatska, ako želi pomoći 
BiH i Hrvatima u BiH, neka izruči Antu Jelavića, 
bivšeg lidera HDZ-a, koji se tereti za privredni 

kriminal, kao i ubicu Vedrana Puljića koji već 
sedam godina izbjegava suđenje za ubistvo u 
BiH” Istaknuo je generalni sekretar SDP BiH, 
Irfan Čengić.
Primjetno je da se  svaki slučaju hapšenja oso-
ba osumnjičeni za ratne zločin prikazuje kao 
napad na cijeli narod iz kojeg dolaze ti osumn-
jičeni.
“Ne hapse se ni Hrvati, ni Bošnjaci, ni Srbi. 
Hapse se osobe koje su osumnjičene za ratne 
zločine. Svako od njih ima priliku dokazati svo-
ju nevinost na sudu, a oni koji to ne mogu ne 
trebaju prebacivati kolektivnu odgovornost na 
svoj narod za nedjela koja su oni činili”, dodao 
je Čengić.

Ne hapse se Hrvati, Bošnjaci 
ili Srbi, nego se hapse 

osumnjičeni za ratne zločine
“Nedopustivo je miješanje Hrvatske ili bilo koje druge 
države u unutrašnju politiku BiH.”

Sve više prisutne 
podjele u BiH

Sjednica Savjeta 
za razvoj SDP BiH

Na petoj sjednici Savjeta za razvoj SDPBiH Tat-
jana Ljujić-Mijatović, članica Glavnog odbora 
SDP-a, ukazala je da su u institucijama države i 
školama prisutne sve više jezičke podjele, podjele 
gradova i same države.
-Jedinstvenost BiH kroz njenu istoriju i kontinuitet 
bila je zasnovana na sposobnostima naroda da 
prihvate različitosti, da sačuvaju tu njenu multikul-
turalnost, na koju se sada nasrće. Kulminacija je 
doživljena 90-ih kada je počeo rat i niko tada nije 
bio svjestan da će ta destrukcija potrajati i u miru 
te da se to radi velikom brzinom – naglasila je Lju-
jić-Mijatović na sjednici Savjeta za razvoj SDPBiH 
o temi “Uloga SDPBiH u borbi protiv političkih i 
nacionalističkih strategija i ideologija usmjerenih 
protiv vrijednosti antifašističke borbe naroda i 

narodnosti BiH”.
Sve više su prisutne podjele, ističe Ljujić- Mija-
tović, u institucijama države, u školama, u jezici-
ma naroda, u podjelama gradova, pa i države.
-Zakoni koji se donose svakodnevno ne važe za 
sve građane BiH, oni koji su na vrhu svojih nacio-
nalnih korpusa su nedohvatljivi, za njih ti zakoni 
ne važe –  navela je Ljujić-Mijatović.
I članica Glavnog odbora SDP-a Suada Hadžović 
ističe da jedan dio nacionalističke populaci-
je smatra da se u BiH preuveličavaju vrijednosti 
antifašističke borbe koja se u ovoj zemlji uvijek 
njegovala.
-Ova vlast, koja zapravo funkcionira na etničkom 
principu, nije u stanju da se bori protiv tih nacio-
nalističkih udara – kazala je Hadžović.

Građani nemaju koristi od priznanja 
nesposobnosti čelnika vladajuće koalicije
Predsjedništvo Socijaldemokratske partije BiH je 
pozdravilo informaciju da je, na inicijativu SDP-a, 
uz podršku ostalih opozicionih stranaka, ru-
kovodstvo Predstavničkog doma Parlamenta 
FBiH, napokon, sazvalo vanrednu sjednicu na 
teme  sumnjive privatizacije Fabrike duhana Sa-
rajevo, stanja u zdravstvenom sistemu, te teškog 
stanja u federalnom Zavodu PIO/MIO.
Predsjedništvo SDP poručuje da od sastanaka 
predsjednika   vladajućih   stranaka     i     uv-
jeravanja putem medija da je koalicija stabilna, 
građani ove države nemaju nikakve koristi. Ako 
vladajuća većina postoji, onda to trebaju poka-
zati u parlamentarnim klupama, a ne na intimnim 
druženjima predsjednika stranaka.
Građani ove zemlje nemaju nikakve koristi ni od 
njihovih konstatacija kako do sada nisu uradili 
dovoljno, odnosno ništa, kako bi realizovali barem 
jedan od desetaka kapitalnih infrastrukturnih pro-

jekata koje je pokrenula vlada predvođena SDP-
om. Građani bi jedino imali koristi od konačne 
realizacije nekog od tih projekata. Zato, Preds-
jedništvo SDP BiH smatra da bi, ipak, najveća 
korist za građane bila rušenje nesposobne vlasti 
koja se jedino bavi podjelom funkcija i podjelom 
države.
Sa današnje sjednice, Predsjedništvo SDP BiH 
je uputilo poziv CIK-u BiH da ispuni zakonsku 
obavezu i bez odlaganja odredi termin održavan-
ja lokalnih izbora u Stocu, te su ova institucija i 
njeni članovi pozvani da ne pristaju na politizaci-
ju, a samim tim i diskreditaciju vlastite, Ustavom 
i Izbornim zakonom BiH definisane pozicije i za-
daće. Jednako, vladajuća koalicija je pozvana da 
konačno pristupi rješavanju pitanja Mostara, čiji 
građani moraju imati pravo izbora svojih pred-
stavnika.

Sjednica Predsjedništva SDP BiH

Napad na antifašiste u Kravicama 
je nastavak podjele BiH, koju 
provode SDA i HDZ
Socijaldemokratska partija BiH osuđuje zabra-
nu ulaska članovima UBNOAR-a Vogošća na 
izletište Kravice, koji, samo trezvenošću pojedi-
naca iz ovog Udruženja, nije prerastao u incident 
ozbiljnijih razmjera.
Sljedbenici povampirene fašističke ideologije, koji 
još ne mogu svariti svoj poraz iz 1945. godine, 
imali su namjeru napasti grupu antifašista, koji 
im smetaju samo zbog jasnog isticanja svojih uv-
jerenja.
U suštini, jučerašnji incident samo je nastavak 
politike daljnje podjele BiH, koju provode čelnici 
SDA i HDZ, a koja je plodno tlo za radikalizam 
svih vrsta.
Zanimljivo je kako se o ovom incidentu nije ogla-
sio niko iz vladajuće koalicije, što je očit dokaz 
da će se ovakvi, ali i incidenti koji će se, vjerovat-
no, dešavati i u budućnosti, prešutno odobravati, 
kako bi realizirali svoj krajnji cilj, a to je podjela 
BiH.
SDP BiH će se i dalje protiv politike podjela boriti 
na sve moguće načine. Oni koji misle da su BiH 
već podijelili, grdno se varaju. Kravice nisu ni hr-
vatski, ni bošnjački, ni srpski teritorij, nego teritorij 
BiH, odnosno, teritorij svih građana ove zemlje i 
takav će i ostati.

Plenkovićeve poruke o izmjeni 
Ustava nedobronamjerne prema 
građanima BiH
Poruke o načinu na koji bi trebalo mijenjati Ustav 
i Izborni zakon BiH upućene od strane Andreja 
Plenkovića, novog premijera Republike Hrvatske, 
Socijaldemokratska partija BiH smatra neprihvatl-
jivim i nedobronamjernim prema BiH i svim njenim 
građanima.
BiH nije i ne može biti etnički podijeljena država, u 
kojoj bi na izborima postojale odvojene glasačke 
kutije za Hrvate, Srbe i Bošnjake, a što u praksi 
znači provođenje Plenkovićevih ideja o tome da 
“Hrvati biraju hrvatske predstavnike”. To znači 
da onda Srbi biraju srpske, a Bošnjaci bošn-
jačke predstavnike, čime bi se uništio multietnički 
karakter BiH, a država odvela u konačni raspad i 
izgubila i posljednji elemenat građanskog društva.
BiH su potrebne promjene u skladu sa             te-
meljnim evropskim vrijednostima, koje sigurno 
nisu daljnja teritorijalno-etnička segregacija i stva-
ranje nejednakosti među njenim građanima samo 
i isključivo na osnovu etničke pripadnosti. To je 
suprotno svemu što vrijedi i za šta se zalaže mod-
erna evropska politika i, što je još važnije, suprot-
no je višestoljetnom duhu BiH i kulturi suživota 
njenih građana i naroda koji su uvijek živjeli zajed-
no, a ne jedni pored drugih.
Svojim porukama Plenković je pokazao kako, 
nažalost, malo zna o BiH, a što je za njega još 
poraznije takva politika je u suprotnosti sa javno 
proklamovanim interesom Hrvatske da se situaci-
ja u BiH stabilizira i unaprijedi.
Daljnje etničke podjele samo će dodatno desta-
bilizirati BiH, a time i region što svakako uključuje 
i Republiku Hrvatsku. Pozivamo vlasti Republike 
Hrvatske da se prema BiH odnose na temelju 
osnovnih vrijednosti koje se poštuju, kako u EU, 
tako i u Hrvatskoj.

Potrebno donošenje Zakona o lokalnoj samoupravi Kantona SarajevoSjednica Savjeta SDP 
za lokalnu samoupravu

Nedavno je održana druga sjednica Savjeta SDP 
BiH za lokalnu samoupravu, čije su glavne teme 
bile Zakon o lokalnoj samoupravi Kantona Sara-
jevo i potvrđeni rezulati lokalnih izbora 2016. go-
dine.	
Sjednici su prisustvovali članovi Savjeta, preds-
jednici i sekretari  OO SDP BiH u Kantonu Sara-
jevo i novoizabrani vijećnici  SDP BiH u Kantonu 
Sarajevo.
Nakon sveobuhvatne i konstruktivne rasprave, 

u kojoj je učestvovao veliki broj prisutnih, Sav-
jet SDP BiH za lokalnu samoupravu je usvojio 
zaključke o preporukama KO SDP BiH Sarajevo 
i općinskim organizacijama SDP BiH u Kantonu 
Sarajevo da se aktvno uključe u proces izrade i 
donošenja Zakona o lokalnoj samoupravi Kanto-
na Sarajevo. 
„Daje se preporuka svim ostalim KO SDP BiH i 
općinskim organizacijama SDP BiH da na nivou 
svojih kantona i općina pokrenu aktivnosti na 

usvajanju ovog Zakona ili izmjenama već pos-
tojećih zakona o lokalnoj samoupravi. Također, 
predlaže se Predsjedništvu SDP BiH da pokrene 
pitanje donošenja Zakona o glavnom gradu BiH 
i pokrene „Inicijativu za Sarajevo“, u sklopu koje 
će se organizovati široke konsultacije i kampanje 
o Zakonu o lokalnoj samoupravi Kantona Saraje-
vo“, navodi se u zaključku sjednice.

Ima li kraja licemjerstvu SDA – Predložili isti 
budžet protiv kojeg su se borili prije četiri godine

Jesu li Bakir Izetbegović i 
Dragan Čović već dogovorili 
tri etničke izborne jedinice?

Pozivamo čelnike HDZ i SDA Dragana Čovića 
i Bakira Izetbegovića da javno kažu šta su to 
“skoro dogovorili” u vezi sa načinom izbora člano-
va Predsjedništva BiH. Da li je dogovor da imamo 
tri etničke izborne jedinice ili nešto drugo?
Podsjećamo gospodu Izetbegovića i Čovića da je 
ovo država njenih građana, da su ih građani iza-
brali i da građani imaju pravo znati šta se to dogo-
vara o njihovoj državi. Očito je da se radi o politici 
koja ima svoj kontinuitet, pa stoga insistiramo da 
gospoda Čović i Izetbegović konačno obznane i 
šta su dogovorili u ljeto 2014. godine, kada su 
javnosti poručili da imaju rješenje za Mostar, ali da 
ne žele to elaborirati da ne bi „iritirali narod“. 

Nama, u Socijaldemokratskoj partiji Bosne i Her-
cegovine, potpuno je jasno da se radi o politici 
utemeljenja trećeg entiteta, kog nam uporno 
pokušavaju prodati. Raskrinkali smo sve do sada 
servirane priče o trećoj izbornoj jedinici, virtual-
nim izbornim jedinicama, megakantonima i svim 
drugim kukavičjim jajima pomoću kojih nam se 
pokušava učiniti prihvatljivim model stvaranja 
trećeg entiteta.

Neka gospodi iz SDA i HDZ-a bude jasno kako 
socijaldemokrati ove zemlje nikada i ni po kojoj ci-
jeni neće podići svoje ruke za avanture koje vode 
ka razgradnji Bosne i Hercegovine. Stav SDP BiH 
je potpuno jasan, ova država može imati samo 
jedan pravac i jedan put, a to je put jačanja i in-
tegracije države i njenih institucija, za dobrobit 
svih njenih građana. Samo prijedlozi zasnovani 
na ovom konceptu mogu dobiti podršku naših 
zastupnika.  

Jasno nam je da SDA i HDZ BiH imaju pravo da 
se zalažu i u institucijama bore za dezintegraciju i 
podjelu države na etničke mini-države. Sporno je 
što je to još jedna u nizu prevara građana. Naime, 
jasno je kako Bakirova SDA i Draganov HDZ nisu 
dobili glasove na obećanju podjele BiH. Zato ih, 
po ko zna koji put, pozivamo da jasno objave svoj 
dogovor i želju za podjelu zemlje. Tek ako za tako 
nešto dobiju podršku građana na izborima, imat 
će i legitimitet da dijele zemlju. 

Do tada ih podsjećamo da BiH nije država samo 
Bošnjaka, samo Srba ili samo Hrvata, nego je 
država i Bošnjaka, i Srba, i Hrvata, te svih njenih 
građana. 

Prije tačno četiri godine Stranka demokratske 
akcije (SDA) je glasala protiv budžeta u kome 
su prihodi za finansiranje institucija Bosne i Her-
cegovine planirani u iznosu od 950 miliona KM. 
Tada su tvrdili da je ovakav budžet najgrublji 
atak na BiH i njene institucije i da će dovesti do 
ugrožavanja funkcionisanja institucija, zaustaviti 
put ka EU i NATO-u, te otežati rad institucija koje 
se bore protiv kriminala, korupcije i terorizma.
Nakon neprihvatanja prijedloga budžeta uslije-
dio je raspad koalicije, a kadrovi SDA su stupili 
u najveću, najdužu i do tada neviđenu blokadu 
institucija, kakvu nikada nije napravila niti jedna 
druga stranka u BiH. Prije nekoliko dana Vijeće 
ministara BiH, na čelu sa SDA-ovim predsjeda-
vajućim Denisom Zvizdićem, usvojilo je nacrt 
Zakona o budžetu institucija BIH u kom se pri-
hodi za finansiranje institucija planiraju u iden-
tičnom iznosu od 950 miliona KM. Ovaj put bez 
riječi o napretku, borbi protiv terorizma i krimina-
la i putu ka EU i NATO.
Iako smo naviknuti na dvolično i licemjerno 
ponašanje ove stranke, začuđeni smo novim 
krajnostima na koje su spremni. Gospoda iz 
vladajuće koalicije više se čak i ne trudi prikriti 
svoje laži i obmane, nego potpuno otvoreno ra-
zotkrivaju svoju dvoličnost.

„Mi se ne možemo osjećati odgovornim, jer 
smo ukazali na sve štetne posljedice. Budžet 
države BiH zahvata 7,3 posto ukupnih sred-
stava i mi štedimo samo na tih 7,3 posto, a na 
tih 92,7 posto ne štedimo, jer budžeti entiteta 
rastu. Neprihvatljivo je da entitetski budžeti ras-
tu, a da samo državni budžet stagnira, i to na 
nivou od prije tri godine! To je neprihvatljivo, to 
vodi jačanju entiteta i slabljenju države, i SDA to 
nikada neće podržati“, govorili su tada iz SDA.
SDA se i prilikom usvajanja budžeta za 2016. 
godinu, koji je također iznosio 950 miliona KM, 
pravdala da je budžet u granicama fiskalnog 
okvira 2014-2016. Međutim, prilikom usvajanja 
fiskalnog okvira za period 2016-2018, Fiskalno 
vijeće, na čelu sa Denisom Zvizdićem, uz kon-
trolu delegacije MMF-a, opet je usvojilo fiskalni 
okvir budžeta u visini od 950 miliona KM, što je 
isti iznos protiv kojeg su zdušno bili protiv prije 
četiri godine.
Upravo ovo na najbolji način ilustruje koliko je 
SDA stalo do države i njenih institucija i zato ih 
pozivamo da prestanu sa praksom tobožnje 
zaštite BiH i njenih institucija. Također, građan-
ima su dužni objasniti da li su im podvaljivali i 
lagali 2012. godine ili im podvaljuju i lažu danas, 
kada državni budžet stagnira već osam godina?

Formiran klub mladih vijećnica i vijećnika SDP BiH
Na proteklim izborima u vijeća i skupštine opći-
na i gradova izabrano je 70 mladih vijećnica i 
vijećnika SDP BiH, odnosno 30 posto ukupnog 
broja izabranih vijećnika i vijećnica ove partije. 
Potaknuti tim uspjehom i povjerenjem koje su 
građani poklonili mladim ljudima, SDP BIH je 
pokrenuo Klub mladih vijećnica i vijećnika, kao 
jedinstveni forum gdje će mladi socijaldemokrati 
iz predstavničkih tijela imati priliku da sarađuju, 
razmjenjuju iskustva, stiču nova znanja i upućuju 
zajedničke inicijative u cijeloj BiHi.
Prvi modul Kluba mladih vijećnica i vijećnika 
održan je u Sarajevu, a započeo je obilaskom 
Parlamentarne skupštine BiH i obraćanjem Ner-
mina Nikšića, predsjednika SDP BiH. Dvodnevna 
predavanja, edukacije, treninzi, rasprave i radi-

onice donijeli su niz zanimljivih diskusija i rezul-
tirali sa više zajedničkih inicijativa koje će mladi 
realizirati u svojim općinama i gradovima. Aktiv-
no učešće u Klubu imali su i najmlađi funkcioneri 
SDP BiH Irfan Čengić, generalni sekretar, Lana 
Prlić potpredsjednica i Damir Filipović, predsjed-
nik Foruma mladih SDP BiH.
Mladi socijaldemokrati iskazali su svoju sprem-
nost i odlučnost da predstojeće četiri godine 
istrajno rade za dobrobit svih građanki i građa-
na. Poručili su da se ne žele miriti sa stanjem 
i prilikama u kojima žive i da se neće utopiti u 
konformizam i oportunizam, nego da će naprotiv 
biti predvodnici nužnih i neophodnih društvenih 
promjena. Već u narednim danima će javnosti 
uputiti otvoreni poziv kojim započinju inicijativu 

izmjene imena ulica, trgova, mostova i javnih 
ustanova nazvanih po osuđenim ratnim zločinci-
ma, fašistima i fašističkim kolaboracionistima.
Bitno je istaći da su podršku održavanju Kluba 
pružile partnerske organizacije Forum lijeve inici-
jative i Friedrih Erbert fondacija. Podršku održa-
vanju prvog modula Kluba mladih vijećnica i 
vijećnika pružio je i Forum žena SDP BiH, s obzi-
rom da je rodno odgovorna politika bila jedna od 
glavnih tema modula, a neke od inicijativa koje 
će vijećnici prenijeti u klupe su vezane i za rodnu 
ravnopravnost. Napominjemo da je SDP BiH na 
proteklim izborima na svim listama kandidovao 
najmanje 40 posto mladih, što su građani pre-
poznali i ovim mladim ljudima dali povjerenje.

Investicija koja je omogućila 
posao za 500 osoba
Svi, ovdje prisutni svjetski brendovi, trgovine, ugostiteljski i uslužni objekti, 
multikina i drugi sadržaji, ljepota i veličansvenost eksterijera i enterijera, 
veliki su magnet za posjetioce Tuzle, lijepa i luksuzna kuća za sve nas, i 
građane Tuzle i naše drage goste, odakle god nam dolazili.

Sa ovim objektom i njegovim sadržajima, Tuzla je daleko ljepši i udobniji grad 
nego prije.

Tuzla

Tuzla je postala bogatija za novi poslovni poduh-
vat i savremeni objekat površine 40.000 kvadrat-
nih metara na tri etaže. Investicija u shopping 
centar je novi poslovni poduhvat kojom kom-
panija Bingo nastoji proširiti svoju mrežu u BiH. 
Na ceremoniji svečanog otvorenja prisutnima se 
obratio i gradonačelnik Tuzle Jasmin Imamović.
”Bingo, ponos Tuzle, poklanja svom rodnom i vol-
jenom gradu City centar, objekat koji nas sve za-
jedno vodi naprijed, u kvaliteniji život i brži ekon-
omski razvoj. Svi, ovdje prisutni svjetski brendovi, 
trgovine, ugostiteljski i uslužni objekti, multikina i 
drugi sadržaji, ljepota i veličansvenost eksterijera 

i enterijera, veliki su magnet za posjetioce Tuzle, 
lijepa i luksuzna kuća za sve nas, i građane Tuzle 
i naše drage goste, odakle god nam dolazili.
Sa ovim objektom i njegovim sadržajima, Tuzla je 
daleko ljepši i udobniji grad nego prije. Posebno 
mi je drag dio u kojem su, u Tuzli, dugo sanja-
na multikina i već se radujem njihovom otvorenju 
idućeg mjeseca.
Ova kompanija, sa svojih 250 velikih trgov-
inskih centara, u kojima se prodaju robe velik-
og broja bosankohercegovačkih proizvođača,                       
najbolji je dokaz da trgovina daje smisao proiz-
vodnji. Zamislite samo koliko radnih mjesta u 

proizvodnji i poljoprivredi u BiH obezbjeđuje 
ova kompanija, u kojima se proda najviše roba 
proizvedenih u Bosni i Hercegovini. Sa svojih 25, 
a sutra sa daleko većim brojem fabrika, dokaz 
je uspješnosti jedne bosanskohercegovačke i 
tuzlanske firme. “Bingo” uporno dokazuje da 
ekonomija može integrisati Bosnu i Hercegovinu. 
Kada se u ekonomiji, kulturi, obrazovanju i spor-
tu, dovrši reintegracija BiH, onda će politike mor-
ati da slijede put integracije i boljeg života svih 
naših građana, i ne samo naših građana, nego 
i svih stranaca koji odluče živjeti ovdje”, izjavio 
Imamović.

Ne iznenađuje nas bahatost načelnika Memića
Ilidža

Najnovija zloupotreba zvanične web stranice 
Općine Ilidža od strane načelnika Memića nije 
nas iznenadila budući da smo svjedoci kako 
on i stranka iz koje dolazi godinama izjednača-
vaju opštinsko vlasništvo sa sopstvenim. Ne 
iznenađuje nas ni „kočijaški riječnik“ kojim obi-
luje Memićevo pismo Emiru Suljagiću – njego-
vo bahato ponašanje i nekultura postaju pre-
poznatljivi ilidžanski brend.
U svom pismu načelnik Memić izražava halal za 
ono što je iz budžeta Općine Ilidža izdvojeno za 
različite vrste pomoći Srebrenici, baš kao da je 
taj novac dao iz „vlastitog džepa“ a ne iz “zajed-
ničke kase” svih građana i građanki Ilidže. Ne 
iznenađuje nas ni to, jer načelnik Memić „opš-
tinsku kasu” smatra sopstvenom – on je doživl-

java kao spojenu sa već spomenutim “vlastitim 
džepom”.
Općinska organizacija SDP BiH Ilidža poziva 
Službu za informisanje Općine Ilidža da ukloni 
sporno pismo načelnika Memića sa zvanične 
web stranice Općine Ilidža, a stranicu iskoristi 
da građanima i građankama približi dokumente 
i odluke Općinskog vijeća, prije svega budžet, 
dok načelnika Memića pozivamo da se konač-
no „upristoji“ jer svojim ponašanjem sve češće 
škodi ugledu Općine na čijem se čelu nalazi.
Ako nas ne posluša, nećemo biti iznenađeni jer, 
kada je načelnik Memić u pitanju, jedino što nas 
smije iznenaditi jeste činjenica da smo uopšte 
iznenađeni.

SDP ostaje u Općinskom vijeću 
Tešanj kao opoziciona stranka 

Tešanj

Po objavljivanju izbornih rezultata lokalnih izbo-
ra 2016. godine, SDA Tešanj se, kao relativni 
pobjednik, obratila i drugim parlamentarnim 
strankama, pa i SDPBiH Tešanj, sa prijedlogom 
Platforme o zajedničkom djelovanju u lokalnoj 
zajednici.
SDPBiH Tešanj će, kao opoziciona politička 
stranka, istrajavati na svim projektima od inte-
resa za našu lokalnu zajednicu što je pokušav-
ala i do sada bez, i minimalnog, razumijevanja 
od strane SDA kao dominantne stranke.
Prema tome, SDP ostaje u Općinskom vijeću 
Tešanj kao opoziciona stranka i ne želi pristupiti                  
potpisivanju dogovora sa SDA Tešanj.

Osnovana osnovna organizacija SDP BiH u Bijelom PoljuMostar

U Bijelom Polju konstituirana je još jedna os-
novna organizacija mostarskog SDP-a kojoj su 
pored značajnog broja žitelja ovog područja, pri-
sustvovali, ispred GO Mostar, predsjednik Edin 
Zagorčić i Milan Račić. 
Zoran Mikulić predsjednik Kantonalnog odbora 
SDP HNK rekao je kako se osnivanjem osnovnih 
organizacija ova stranka vraća običnim članovi-
ma koji će dobiti priliku da iznose probleme u 
svojim lokalnim zajednicama, kako bi ih SDP 
uvrstio u svoje programe. 

„Komunikacija sa članstvom će biti bitno po-
pravljena jer će svi članovi sada iz prve ruke moći 
dobiti informacije o dešavanju unutar partije i os-
talim političkim dešavanjima u Mostaru“ dodao 
je Mikulić.
Za predsjednika organizacije izabran je Arman 
Zalihić, dok će ulogu sekretarke obavljati Emina 
Ćorić. Zalihić je rekao kako u SDP-u neće biti 
podjela „selo – grad“ te da se ova stranka zalaže 
za razvoj svih djelova Grada, za razliku od dvije 
vladajuće stranke u Mostaru, koje su sva sredst-
va i ulaganja koncentrirala u djelove grada u ko-
jem živi dominantno njihovo glasačko tijelo.
„Osnivanjem ove organizacije SDP Mostar 
napravio je još jedan značajan iskorak na rural-
nom području grada. Grad Mostar je teritorjalno 

jedna od najvećih jedinica lokalne samouprave u 
BiH i svjesni smo da nam je za pobjedu na iz-
borima potrebna i značajna podrška sa ruralnog 
područja, uz pobjedu u već tradicionalnim SDP-
ovim uporištima u centru Mostara“ rekao je Za-
lihić.
Najvaljene su smjernice za budući rad, a kao 
najvažnije istaknuto je preispitivanje legalnos-
ti rada deponije Uborak. Ova ekološka bomba 
u središtu bjelopoljske kotline jedan je od na-
jvećih problema mještana ovog kraja. Rečeno 
je kako će se organizacija baviti i preispitivanjem 
pompezno najavljivanih megaprojekata vladajuće 
SDA, koje već gotovo deceniju stoje kao mrtvo 
slovo na papiru, poput bazena u Vrapčićima i golf 
terena u Željuši.

Gradska deponija Smiljevići 
samo je jedan od problema koji je 
eskalirao nakon izbora

Problem na koji je SDP OO Novi Grad Sarajevo 
ukazivao kao na gorući problem općine Novi Grad 
Sarajevo je kulminirao. Riječ je o gradskoj deponiji 
Smiljevići      smještenoj u padinskom dijelu naše 
općine. Riječ je o izvoru zaraze i bolesti, riječ je 
o oboljeloj djeci i nesagledivim posljedicama po 
stanovništvo koje živi u naseljima Boljakov Potok, 
Buča Potok, Smiljevići, Zabrđe, Briješće, Sokolje i 
Dolac. Nekoliko dana bio je blokiran ulaz i izlaz sa 
sanitarne deponije od strane građana ovih nasel-
ja jer je blokada deponije i zatrpavanje smećem 
glavnog grada BiH jedino što im je preostalo.
Akcije koje trenutna vlast poduzima su samo 
gašenje požara jer priča o deponiji je priča koja 
mora biti u potpunosti zatvorena 2020. godine. 
Dok Evropljani već godinama znaju da reciklaža 
otpada donosi dobru zaradu, kod nas se o tome 
ne razmišlja. Dakle, ono što u svijetu predstavlja 
potencijal, u Bosni i Hercegovini je problem. Tako 
otpad na gradskoj deponiji u Sarajevu predstavlja 
veliku opasnost, kojom se kantonalna vlada tek 
sada odlučila pozabaviti. Problem je time veći što 
se bura oko deponije digla iz razloga unutarstra-
načkih previranja, smišljenih i dirigovanih akcija 
iza kojih stoje SDA kadrovi i koji stanovništvo kao 
marionete iskorištavaju zarad rješavanja vlastitih 
interesa.
Jedino rješenje problema gradske deponije Smil-
jevići je izmještanje na alternativnu lokaciju koju 
je aktuelna SDA vlast već trebala pripremiti i vrši-
ti sukcesivno preusmjeravanje odlaganja otpada 
na drugu lokaciju. Umjesto toga, građanima se 
zamazuju oči sa specijalnim plohama sa geofo-
lijama, prečistačima procjednih voda koje imaju 
zadatak da spriječe zagađenje okoliša itd.
Gradska deponija Smiljevići samo je jedan od 
problema koji je eskalirao netom nakon izbora, 
vješto je zataškavan u predizborno vrijeme, vatra 
je tinjala i prerasla u požar koji je u ovom slučaju u 
razbuktaloj fazi. 



Mladi čine 30 posto ukupnog 
broja vijećnika SDP-a

Održana Javna tribina „Imate riječ“

U organizaciji Foruma mladih SDP BiH Sarajevo i Foruma mladih 
SDP BiH u prepunoj sali Međunarodnog centra za djecu i mlade na 
Grbavici, održana je tribina “Imate riječ“, na kojoj se razgovaralo o 
položaju mladih i daljem pravcu djelovanja Foruma mladih SDP BiH 
u Kantonu Sarajevo.
Konstruktivnim prijedlozima i raspravama članovi i članice su se jas-
no opredijelili da svi zajedno grade jači i bolji Forum mladih SDP BiH 
u Kantonu Sarajevo.
Uvodničari na tribini su bili predsjednik Foruma mladih SDP BiH Ad-
nan Sobo, predsjednik Foruma mladih SDP BiH Damir Filipović, pot-
predsjednica SDP BiH Lana Prlić i generalni sekretar SDP BiH Irfan 
Čengić.
„Iza nas je period reformi unutar SDP BiH. To je bio težak proces u 
kojem su veliku ulogu imali članovi i članice Foruma mladih. Napor-
no i predano, bez ikakvih skrivenih namjera smo se opredijelili za 
gradnju boljeg SDP BiH. Vrijeme je da zajedno napravimo jači i bolji 
Forum mladih u Kantonu Sarajevo. Upravo ova tribina predstavlja 
novi početak gdje ćemo zajedničkim snagama doći do novog prav-
ca djelovanja Foruma mladih SDP BiH u Kantonu Sarajevo“, rekao 
je Sobo.
Predsjednik Foruma mladih SDP BiH Damir Filipović istaknuo je da iz 
svake aktivnosti Foruma mladih izlazimo jači i sa više iskustva.
„Mi smo se ovdje okupili kako bi čuli vas i kako bi poboljšali naše 
aktivnosti, viziju i budućnost Foruma mladih. Mi treba da se vratimo 

našim primarnim vrijednostima, a to je drugarstvo. Treba da pos-
tanemo više politička, a ne interesna organizacija. Moramo da rad-
imo na promoviranju, brendiranju mladih unutar svojih redova koji 
će se sutra boriti za bolji položaj mladih u Kantonu Sarajevo, ali i u 
državi“, dodao je Filipović.
Lana Prlić, potpredsjednica SDP-a BIH, u svom izlaganju je nave-
la važnost Foruma mladih kao intersnog oblika unutar SDP-a, te 
poručila da je važno i dalje jačati interesne oblike.
„Ja nisam ovdje da pričam o tome šta je bilo u prošlosti, nego da 
vidimo šta možemo da uradimo zajedno u jačanju Foruma mladih.  
Privilegija je biti u Forumu mladih SDP BiH, zato iskoristite tu priv-
ilegiju. Nikad prije unutar rukovodstva partije nije bilo više mladih. 
Mi vam stojimo na raspolaganju. Najvažnije je da budemo drugovi 
i drugarice i da zajedničkim snagama gradimo bolji Forum mladih“, 
rekla je Prlić.
Generalni sekretar Irfan Čengić je govorio o izbornim rezultatima na 
proteklim loklanim izborima, te naglasio da su mladi opravdali pov-
jerenje koje im je dato.
„Birači su poslali ključnu poruku na ovim izborima, a to je da građani 
ne žele da glasaju za nacionalne stranke. Izvukli smo poruke koje 
su nam birači poslali, a to je ujedinjenje ljevice koje je neminovno za 
pobjedu protiv nacionalista. Mladi unutar SDP BiH su opravdali dato 
povjerenje, a rezultat toga je 30 posto izabranih mladih vijećnika i 
vijećnica“, dodao je Čengić.



Svim Bosancima i Hercegovcima 
čestitamo Dan državnosti BiH !

Deložirat ćemo 
kantonalne institucije, 
ukoliko se ukinu 
budžetska sredstva za 
tuzlanske kulturne 
ustanove

Tuzla

Prijedlog Vlade Tuzlanskog kantona (TK) koji je 
uputila Skupštini TK da stavi van snage odluke 
o preuzimanju dijela osnivačkih prava i obaveza 
nad tri ustanove kulture u Tuzli radi prestanka nji-
hovog daljeg finansiranja iz kantonalnog budže-
ta podigla je ogromnu prašinu u ovom gradu, 
posebno u umjetničkim krugovima.
Naime, po zaključku Skupštine TK, Kantonalna 
vlada je usvojila Informaciju o aktivnostima po-
duzetim u cilju redefinisanja odluka i ugovora 
o                        suosnivačkim pravima i obaveza-
ma nad Narodnim pozorištem Tuzla, Narodnom 
i univerzitetskom bibliotekom Derviš Sušić Tuzla i 
Međunarodnom galerijom portreta Tuzla.
Kako je navedeno u obrazloženju Vlade TK, 
s obzirom da i nakon više održanih sastanaka 
i poslanih urgencija za dostavljanje konkretnog 
odgovora nadležni organi Grada Tuzle nisu do-
stavili svoje          izjašnjenje u pogledu redefini-
sanja prava i obaveza, Vlada TK je predložila 
Kantonalnoj skupštini da stavi van snage odluke 
o preuzimanju dijela osnivačkih prava i obaveza 
nad ovim ustanovama, radi prestanka njihovog 
daljeg finansiranja iz budžeta TK.
Gradonačelnik Tuzle Jasmin Imamović neprijat-
no je iznenađen, kako je kazao, saopćenjima 
koja su objavljena u medijima iz kojih proizilazi 
da je Vlada TK odlučila predložiti Skupštini kan-
tona jednostrano stavljanje van snage Odluku o 
preuzimanju osnivačkih prava nad navedenim 
javnim ustanovama i Ugovora o suosnivačkim 
pravima sa Općinom, odnosno Gradom Tuzla, 
kako bi javnim ustanovama u narednoj godini 
kanton uskratio finansiranje.

Ukoliko se to desi, Imamović je istakao da bi 
Ugovor o suosnivačkim pravima i obaveza-
ma nad tri spomenute javne ustanove kulture, 
koji je potpisan 2006. godine, jednostrano bio 
prekršen.
“S obzirom da je TK bio skoro pa jedini od većih 
kantona koji u to vrijeme nije imao narodnu i uni-
verzitetsku biblioteku, a upravlja Univerzitetom 
u Tuzli, zatim Narodno pozorište i galeriju por-
treta, mi smo izašli u susret Kantonu i sklopili s 
njima ugovor koji je verifikovan od Skupštine TK 
i tadašnjeg Općinskog vijeća Tuzle. Tim ugov-
orom mi ulažemo zgrade velike vrijednosti, fun-
duse galerije i pozorišta i fondove knjiga bib-
lioteke neprocjenjive vrijednosti i preuzimamo 
obaveze svih troškova grijanja, rekonstrukcije 
zgrade, produkcije, a oni se obavezuju na plaće 
uposlenicima”, pojasnio je Imamović.
Ukoliko se ne bi postigao dogovor vezano za 
redefinisanje odnosa, Imamović je upozorio da 
će Gradska uprava Tuzle zbog jednostranog 
raskida ugovora biti prinuđena potražiti pravnu 
zaštitu.
“Upravo zbog ovog poteza razmatramo situaci-
ju za više od 60 zgrada koje koriste kantonalne 
institucije, a u vlasništvu su grada Tuzle. To bi 
mogla biti kao kontramjera. To pitanje nismo 
postavljali prije jer je Tuzla sjedište kantona, ali 
ako dođemo u situaciju da ispostavimo fakture 
za korištenje zgrada to ćemo i uraditi, a tražit 
ćemo i povrat zgrada građanima Tuzle, odnosno 
deložaciju svih onih koji su u tim zgradama”, up-
ozorio je Imamović.

Irfan Čengić, nosilac liste SDP-a BiH na okto-
barskim lokalnim izborima i novoizabrani vijećnik 
Općine Stari Grad, prokomentarisao je istup 
imama Careve džamije u Sarajevu Sadrudina 
Išerića, a vezano za odnose SDA i Fahrudina 
Radončića, predsjednika SBB-a, inače koalici-
one partnere na svim nivoima vlasti.
Podsjećamo, Išerić je na svom Facebook pro-
filu uputio poruku čelnicima SDA-a nakon iska-
za koji je na Sudu u Prištini dao Radončić, na 
suđenju narko bosu Naseru    Keljemendiju.
“Efendija distancirajte se od politike, jer rizikujete 
da se vjernici distanciraju od vas! Ako želite da 
se bavite politikom skinite ahmedije. Svaki petak 
slušam hutbe, ali često s knedlom u grlu zbog 
političke propagande na njima (čast izuzecima). 
Dobro znate da ćete odgovarati što ste određen-
im ljudima vašom podrškom omogućili pljačku 
naroda, kriminal i korupciju, prodaju države čak 
i vakufske imovine… I to, nažalost, sve u ime 
Bošnjaka, sve u ime Islama. Vaš posao je da se 
brinete za sve muslimane, a ne da nas koji nismo 
u tim strankama stavljate na stub srama. Dok 
sam živ religija će biti dio mog života, ali i borba 
za sekularnu BiH, zemlju svih nas”, poručio je 
Čengić imamu Išeriću.

Efendija, distancirajte 
se od politike

Stari Grad Sarajevo

Novoizabrani načelnici iz Unsko-sanskog kanto-
na (USK) napustili su svečanu salu Parlamenta 
BiH, nakon što je Fikret Abdić, novi načelnik Ve-
like Kladuše preuzeo certifikat Centralne izborne 
komisije (CIK).
Jedan dio prisutnih u sali prilikom dodjele cer-
tifikata Abdića je pozdravio aplauzom, a načelni-
ci iz USK-a su iz protesta napustili salu, odlučivši 
da certifikate preuzmu na kraju svečanosti.
Načelnik Općine Ključ Nedžad Zukanović rekao 
je da su ovim činom željeli poslati jasnu poruku 
kako ratni zločinci ne mogu biti izabrani za 
načelnike.
“Ovo nije dobra poruka i mora se mijenjati za-
kon kako nam se ne bi ponovila slična situacija 
sljedeće izbore. Bude se strasti, mi ne želimo 
da sjedimo u sali sa onima koji su ratni zločinci”, 
rekao je Zukanović.

Ratni zločinci ne mogu 
biti izabrani za načelnike

Unsko-sanski kanton

Gradsko vijeće nije instrument 
vanjske politike

Sarajevo

Povodom dešavanja vezanih za dodjelu “Plakete 
Grada Sarajeva” prof. Aliju Lafciogluu KO SDP 
BiH Sarajevo je istaknuo nekoliko stavova.
“Obrazovna institucija u kojoj djeluje i radi prof. 
Ali Lafcioglu je legalno registrovana obrazovna 
ustanova u Kantonu Sarajevo te kao takva je do 
sada postigla značajne rezultate na raznim tak-
mičenjima, između ostalog, i na matematičkoj 
Olimpijadi gdje je zamjenik trenera naše reprez-
entacije bio upravo prof. Lafcioglu. 

Javna podrška prof. Lafciogluu od strane 
njegovih bivših učenika, a današnjih  studenata 
koji studiraju na prestižnim Univerzitetima u svi-
jetu i koji su  predstavljajući BiH osvajali vrijedne 
međunarodne nagrade govori da je Gradsko vi-
jeće grada Sarajeva donijelo ispravnu odluku.
Stav Kantonalnog odbora SDP BiH Sarajevo je 
da nema potrebe da se gradonačelnik i dogra-
donačelnik bave unutrašnjim političkim odnosi-
ma prijateljske Republike Turske, kao ni da neko 
drugi upliće naše Gradsko vijeće u rješavanje 
navedenih odnosa.
Ukoliko postoje nepravilnosti u radu institucije u 
kojoj je angažovan prof. Lafcioglu to je na na-
dležnim organima da ispitaju, a Gradsko vijeće 
je svoju odluku baziralo na jasnim i objektivnim 
kriterijima”, navodi se u stavovima KO SDP BiH 
Sarajevo.

Podizanjem optužnice protiv Jovana Tin-
tora, predsjednika Kriznog štaba SDS-a u 
Vogošći tokom agresije na Bosnu i Herce-
govinu 1992-1995, Tužilaštvo BiH napravilo 
je prvi korak ka rasvjetljavanju i konačnom 
rješenju ratnih zločina u Vogošći.
Jovan Tintor je 1992. godine svojom nared-
bom naložio da se „Pansion Kon tiki u 
Vogošći stavi na raspolaganje srpskoj polici-
ji, radi saslušanja privedenih i pritvorenih 
lica”. Taj objekat će postati simbol patnje i 
stradanja nesrpskog stanovništva Vogošće.
On je bio gospodar života i smrti u Vogošći 
i okolici tijekom agresije na BiH, a rezultat 
toga su dvije masovne grobnice na području 
Općine Vogošća iz kojih je ekshumirano 229 
žrtava, dok je broj nestalih i veći.
Pored nečovječnosti, Tintor i njegovi                
sljedbenici zadali su i privredni udarac našoj 
Vogošći rušenjem i pljačkanjem pogona 
TAS-a u Vogošći, od čega se Vogošća još 
uvijek nije oporavila.
Porodice prognanih, nestalih, ubijenih, zlo-
stavljanih Vogošćanki i Vogošćana na ovaj 
dan neće doći na svoje. Njihove najbliže niko 
ne može vratiti, ali hapšenje četničkog vojvo-
de Tintora i podizanje optužnice za zločine 
više od dvadeset godina nakon reintegracije 
Vogošće minimum je na koji su žrtve čekale.
Također, ovo je i opomena onima koji još uvi-
jek potajno gaje fašističke snove i ideje da će 
ih kad-tad stići ruka pravde i da će odgov-
arati za sva zlodjela koja počine.

Zločini u Vogošći neće 
proći nekažnjeno

Vogošća

Prioritet stvaranje 
povoljnog ambijenta za
investicije i 
zapošljavanje

Načelnik Općine Gračanica Nusret Helić potvrdio je 
peti mandat na proteklim lokalnim izborima s ukup-
no osvojena 10.354 glasa. Ova općina na području 
Tuzlanskog kantona poznata je po poduzetništvu 
i razvoju mnogobrojnih uspješnih malih i srednjih 
preduzeća, zbog čega je nazvana “od posla čarši-
jom“.
Kako navodi načelnik Općine Gračanica Nus-
ret Helić, na području ove općine egzistira 1.110 
privrednih subjekata, od čega 460 malih i sredn-
jih preduzeća i 650 samostalnih zanatskih i drugih 
radnji.
Stvaranje povoljnog poslovnog ambijenta za nove 
investicije i zapošljavljanje bit će, poručuje, prioritet 
rada i u novom mandatu.
Prema njegovim riječima, stvoreni su preduvjeti za 
plansku izgradnju nove industrijske zone s kvalitet-
nom infrastrukturom u blizini puta prema općini 
Petrovo, te nastavak postojeće industrijske zone.
Trenutno se grade tri nova pogona u spomenutoj 
industrijskoj zoni, a Helić ističe da se očekuje još 
šest novih s oko 40.000 metara kvadratnih poslov-
nog prostora.
Općinski načelnik podvlači da se u ovoj općini 
građevinska dozvola maksimalno čeka tri dana, a 
bit će omogućene rente i naknade na odgođeno 
plaćanje.

Naglašava da će Općina Gračanica u svrhu pomoći 
privredi u narednom periodu finansirati prekvalifaci-
ju postojećih kadrova, koji su na evidenciji Zavoda 
za zapošljavanje, prema potrebama privrede ove 
općine.
Helić ocjenjuje da se na području ove općine u 
privredi trenutno može zaposliti novih 500 ljudi, ali 
da nema stručno osposobljenih za tražene pozici-
je, a smatra da će državi BiH uskoro faliti stručnog 
kadra kada su u pitanju zanati.
Kako Helić najavljuje, planirano je i otvaranje fab-
rike za prečišćavanje otpadnih voda za šta se traže 
sredstva iz fondova i donatori, a vodosnabdijevan-
je je također jedan od prioriteta u radu općinsk-
og načelnika i u novom mandatu. Najavljuje i za-
tvaranje postojeće deponije smeća, dodavši da je 
Gračanica ušla u projekt regionalne deponije s 13 
drugih općina.
„Naredne godine planiran je završetak sportske 
sale za srednjoškolce i druge namjene, iako je to u 
nadležnost kantona. Općina je za ovaj projekt uloži-
la tri i po miliona KM, a kanton samo 300.000 KM“, 
naglašava Helić.
Očekuje se i završetak regulacije korita Sokoluše, 
a planirano je i uređenje saobraćaja u gradu kroz 
dva nova kružna toka i izgradnja novog mosta, te 
unapređenje putne i kanalizacione mreže.

Gračanica

Mustafa Busuladžić je bio propagator fašizma
Zastupnici Socijaldemokratske partije BiH, Naše 
stranke i Demokratske fronte napustili su sjednicu 
Skupštine Kantona Sarajevo prije glasanja po tački 
dnevnog reda o imenovanju osnovne škole u Do-
broševićima po Mustafi Busuladžiću.
-„Riječ je o propagatoru fašizma koji je širio glavni 
nacistički mit, pišući 1944. godine, u jeku genocida 
nad Jevrejima u Evropi, pa i na ovim prostorima, 
o Jevrejima kao špekulantima, prevarantima i izra-
bljivačima, koristeći jezik mržnje kao što je ‘židovski 
duh špekulacije, podvaljivanja, nabijanja cijena i lih-
varenja’, te izražavajući zadovoljstvo što je ‘Židova 
nestalo iz čaršije’. U isto vrijeme, veličao je Hitlerove 
ideje o novom svjetskom poretku propagirane u 
knjizi Mein Kampf”, kazali su zastupnici SDP, DF i 
NS i dodali da ne osporavaju da je Busuladžić, kao 
i mnogi drugi, bio žrtva komunističkog pravosuđa, 
ali to nije razlog da slavimo uspomenu na njega. 
„Šta time poručujemo novim generacijama, u zemlji 
u kojoj su, prije 20 godina, Bošnjaci bili žrtve geno-
cida, i koja kao dan državnosti slavi dan zasjedan-
ja jednog antifašističkog Vijeća čime se svi u BiH 

možemo samo ponositi? Argument koji se može 
čuti, da se ne zna gdje je Busuladžić sahranjen, 
potpuno je irelevantan: treba li slaviti i uspomenu 
na Dražu Mihailovića samo zato što se ne zna gdje 
je sahranjen, a sudio mu je isti sud?“- pitaju zas-
tupnici.
Skupština Kantona Sarajevo usvojila je Prijed-
log odluke o izmjeni naziva Osnovne škole ‘’Do-
broševići’’ na području općine Novi Grad u Javnu 
ustanovu Osnovna škola ‘’Mustafa Busuladžić’’.
Nadležni organ dužan je u što kraćem roku izmijen-
iti naziv ove javne ustanove.
„Dovoljno je samo zamisliti neko jevrejsko dijete u 
školi koja nosi naziv po čovjeku, koji je govorio da 
je ‘duh špekulacije, podvaljivanja i prevara’ jevrejs-
ki duh. Ne smijemo djecu opterećivati bremenom 
mržnje. Ako se borimo za to da se druge škole po 
BiH ne nazivaju po onima koji propagiraju mržnju 
prema drugom i drugačijem, onda moramo tome 
reći odlučno ne i u glavnom gradu BiH“, zaključili 
su.

Nedavno je održana rasprava o rebalansu 
budžeta Opštine Derventa za ovu i o budžetu 
za narednu godinu, a termin je bio 
namijenjen političkim strankama. Međutim, 
niko se od stranaka nije odzavao ovoj raspra-
vi. „U terminu predviđenom za političke 
partije, pozivu se odavao samo Fadil Pelesić 
iz Socijaldemokratske partije Bosne i Her-
cegovine. Komentare prepuštamo javnosti“, 
poručuju iz OO SDP BiH Derventa.

Na javnoj raspravi o 
budžetu Dervente samo 
predstavnik SDP-a

Derventa

Kanton Sarajevo

U prisustvu velikog broja građana Maglaja i novog 
načelnika Općine Maglaj Mirsada Mahmutagića, a 
povodom 29. oktobra – Dana civilnih žrtava rata 
ZDK i općine Maglaj, svečano je otvoren Spomen 
park „Velika kuća“ koji treba da čuva sjećanja na 
ubijenu djecu Maglaja. 
U periodu od 1992. do 1995. godine u Maglaju je 
ubijeno 210 civila, od toga 57 djece mlađe od 18 
godina. Udruženje civilnih žrtava rata Maglaj bilo 
je glavni inicijator izgradnje Spomen parka. Ovo 
Udruženje od samog početka ima punu podršku 
Općinskog odbora SDP BiH Maglaj i svih njegov-
ih članova i simpatizera. Upravo je na prijedlog 
vijećnika SDP-a u OV Maglaj Udruženju civilnih 
žrtava rata Maglaj zbog nesebičnog zalaganja za 
što kvalitetniji život svojih članova, na posljednjoj 
svečanoj sjednici Općinskog vijeća dodijeljena 
“Zahvalnica Maglaja”.

Svečano otvoren Spomen park „Velika kuća“
Maglaj 

Nedopustiva marginalizacija Sarajlija srpske nacionalnosti
Sarajevo

U prostorijama Srpskog prosvjetnog i kul-
turnog društva „Prosvjeta“ održan je sastanak 
predstavnika ovog društva i delegacije Soci-
jaldemokratske partije Bosne i Hercegovine. 
Sastanak je inicirao SDP BiH nakon što je 
Prosvjeta u otvorenom pismu vlastima skrenula 
pažnju javnosti na nedopustivu marginalizaciju i 
loš položaj Sarajlija srpske nacionalnosti.
Vlasti na svim nivoima u Sarajevu već deceni-
jama ne uspijevaju stvoriti adekvatnu atmosfe-
ru dostojnu epiteta multietničkog grada, kojim 
se Sarajlije ponose. Predstavnici Prosvjete su 
upozorili kako se u našem gradu nebrigom 
vlasti Srbi sve više svode na status konstitu-
tivne manjine, te kako je nužno što prije se 
suprotstaviti ovoj nebrizi i diskriminaciji saraje-
vskih Srba. Istakli su da je Prosvjeta kulturno, 
a ne političko udruženje, ali da su na reagov-
anje natjerani zbog problema koji se godinama 
gomilaju, a ništa se ne poduzima na njihovom 
rješavanju.
Na osnovu konkretnih zahtjeva navedenih u ot-
vorenom pismu Prosvjete, delegacija SDP BiH 
je predložila nacrt operativnog plana prema 
kom bi u narednom periodu socijaldemokrati 

na kantonalnom, gradskom i općinskim nivo-
ima trebali inicirati rješavanje ovih nagomilanih 
problema. 
Na sastanku je saopšteno i da su predstavnici 
SDP BiH u Vijeću Grada Sarajeva već pokrenu-
li inicijativu za izmjenu teksta na ploči na Vi-
jećnici, što je bio jedan od zahtijeva Prosvjete. 
Postojeći tekst je politički nekorektan jer svo-
jim sadržajem navodi na pomisao da su za 
granatiranje Vijećnice krivi svi Srbi, pa čak i oni 
koji su je branili. Obje delegacije su se složile 
kako ovaj zločin urbicida mora biti adekvatno 
obilježen i da njegovi počinitelji moraju biti tač-
no i precizno imenovani. O prijedlogu novog 
teksta će se raspravljati već na narednoj sjed-
nici Gradskog Vijeća Sarajeva.
Delegaciju SDP BiH činili su Miro Lazović, pot-
predsjednik SDP BiH, Igor Kamočaji, predsjed-
nik Kantonalne organizacije Sarajevo, te Malik 
Garibija, predsjednik Općinske organizacije 
Stari Grad Sarajevo. Društvo Prosvjeta na sas-
tanku su predstavljali Savo Vlaški predsjednik 
SKPD Prosvjeta i Dejan Garić predsjednik Up-
ravnog odbora društva.

I dalje ćemo kritikovati rad 
Salema Dedića

Jablanica

Komentarišući potpisivanje koalicionog spora-
zuma stranaka i nezavisnih kandidata koje će u 
narednom mandatnom periodu činiti pralamentar-
nu većinu u Općinskom vijeću Jablanica, načelnik 
Općine Jablanica Salem Dedić, po ko zna koji put, 
u svojim javnim istupima dotakao se SDP-a. 
Stoga, OO SDP BiH Jablanica javnosti Jablanice, 
kao i načelniku Općine želi ukazati na nekoliko el-
ementarnih činjenica. 
„Načelnikove insinuacije da smo tokom prediz-
borne kampanje atakovali na njegovu ličnost od-
bacujemo u cjelosti i pozivamo ga da javno kaže 
kada smo bili nekorektni i kako on kaže „vršili atak 
na njegovu ličnost i politiku“.  Mi smo konstant-
no i samo kritikovali rad institucije načelnika, a to 
ćemo bude li za to potrebe i nastaviti.  Nazivati 
članove SDP-a retrogradnim i negativnim snag-
ama je nedostatak političke i lične kulture, kao i 
notorni nedostatak argumenata kojim bi se opra-
vdao nerad gospodina Dedića. Kada je u pitanju 
njegov stav da u koaliciji nije želio SDP, ponovit 
ćemo načelniku ono što smo građanima i javnosti 
rekli u predizbornoj kampanji. Nećemo koalirati sa 
snagama koje su upropastile i u beznađe dovele 
Jablanicu i njene građane, a to su svakako snage 
koje predvodi načelnik općine Jablanica, Salem 
Dedić. Na kraju, umjesto stalnim bavljenjem SDP-
om, načelniku je krajnje vrijeme da zasuče rukave i 
napokon počne raditi svoj posao“, navode iz SDP 
Jablanica. 

U Skupštini HNK usvojena protivzakonita odluka o 
markicama zdravstvenog osiguranja

Hercegovačko-neretvanski kanton

Skupština HNK je usvojila odluku o tzv. markica-
ma, a koja je protivzakonita i po ko zna koji put su 
zakinute kategorije koje imaju pravo da ne plate 
tzv. markicu za zdravstveno osiguranje. Vladajući 
u HNK su danas odlučili u svoje političke ciljeve 
zloupotrebiti djecu.
Naime, umjesto da se oslobode sve zakonom 
propisane kategorije, a među kojima su i djeca, 
dobili smo odluku u kojoj se oslobađaju samo 
djeca do 18 godina, dok svi ostali plaćaju markicu 
20 KM, iako su zakonom oslobođeni plaćanja. Na 
takvo nešto nismo mogli pristati i glasali smo pro-
tiv takve nezakonite odluke. U prijedlogu odluke 
koju je SDP prije nekoliko mjeseci dostavio Sk-
upštini HNK oslobođene su sljedeće kategorije, a 
u skladu sa zakonom:
• djeca do navršene 15. godine života, učenici i 
redovni studenti do navršene 26. godine života,
• žene u ostvarivanju zdravstvene zaštite u vezi 
trudnoće i materinstva i korisnice zdravstvenih 
usluga u svezi s prevencijom karcinoma dojke i 
karcinoma maternice,
• vojni invalidi sa utvrđenim invaliditetom od 60 
posto i više,
• civilne žrtve rata i invalidi sa utvrđenim invalid-
itetom preko 60 posto,
• članovi porodica šehida odnosno članovi po-
rodica poginulih ili umrlih boraca od posljedica 
ranjavanja, a koji su bili pripadnici Vojske Feder-

acije Bosne i Hercegovine,
• penzioneri čija penzija ne prelazi iznos minimalne 
penzije prema posljednjem objavljenom podatku,
• lica starija od 65 godina, ako nisu korisnici pen-
zije ili drugih mjesečnih prihoda preko iznosa min-
imalne penzije prema posljednjem objavljenom 
podatku,
• osigurana lica – štićenici socijalnih ustanova,
• osigurana lica – korisnici socijalne zaštite,
• raseljena lica i izbjeglice, ako nisu korisnici pen-
zije ili ako im drugi mjesečni prihod ne prelazi 
iznos minimalne penzije prema posljednjem ob-
javljenom podatku,
• osigurana lica koja su dobrovoljni davaoci krvi, i 
to lica koja su darovala krv 10 i više puta,
• osigurana lica – darovatelji dijelova ljudskog tije-
la u svrhu liječenja,
• osigurana lica koja su prijavljena kod zavoda za 
zapošljavanje u svojstvu nezaposlenog lica.
• Od plaćanja participacije oslobođena su osigu-
rana lica koja boluju od sljedećih bolesti, i to samo 
za korištenje zdravstvene zaštite za tu bolest: ma-
lignih oboljenja, bubrežnih bolesti na dijalizi, obol-
jela od tuberkuloze, HIV infekcija i drugih zaraznih 
bolesti, epilepsije, sistemskih autoimunih bolesti, 
hemofilije, inzuloovisnog dijabetesa, paraplegije i 
kvadriplegije, mišićne distrofije, multiple skleroze, 
cerebralne paralize, duševnih poremećaja.

U skladu sa Odlukom o dodjeli u zakup 
poslovnih zgrada i poslovnih prostora Općine 
Stari Grad Sarajevo i rasporedu poslovnih 
djelatnosti na području općine Stari Grad Sa-
rajevo, od 29. oktobra 2016 godine nije više 
dozvoljena djelatnost igara na sreću u krugu od 
50 metara udaljenosti od obrazovnih i odgojnih 
ustanova, kao ni u historijsko-gradskom pod-
ručju – Sarajevska čaršija. 
Upravo je ova Odluka inicirana amandmanima 
vijećnika SDP-a Stari Grad Sarajevo, u kojima 
je navedeno da bi se trebao zabraniti rad kladi-
onicama u blizini obrazovnih, vjerskih i kulturnih 
objekata.
Općinska Služba za privredu i finansije je 
svim zakupcima poslovnih prostora s pravom 
raspolaganja Općine Stari Grad, kao i drugim 
korisnicima poslovnih prostora na području 

općine Stari Grad, još u maju ove godine up-
utila obavijest da su dužni do 29. oktobra pos-
tupiti u skladu sa odlukom i uskladiti djelatnost.
Odmah po isteku roka, nadležna služba izvršila 
je kontrolu poslovnih prostora u kojima su bile 
kladionice i ustanovila da je odluka ispoštova-
na samo u općinskim poslovnim prostorima. 
Konkretno, više ne djeluje kladionica u poslov-
nom prostoru u ulici S. H. Muvekita br.6, prostor 
je neaktivan i pokrenut je postupak iseljenja koji 
će biti realizovan ovog ili narednog mjeseca. 
U poslovnom prostoru u ulici Ćurčiluk mali br.22 
ubuduće će se obavljati ugostiteljska djelatnost, 
a u poslovnom prostoru u ulici Velika avlija br.12 
bit će hemijska čistionica. Amandmanima SDP-a, u prostorima u 

vlasništvu Općine Stari Grad više ne 
djeluju kladionice

Stari Grad Sarajevo

Građani BiH moraju živjeti jedni s 
drugima, a ne jedni pored drugih

Sarajevski kanton

Republika Turska nastavit će pružati podršku 
Bosni i Hercegovini na njenom putu ka Ev-
ropskoj uniji kao i na njenom putu ka članstvu 
u NATO-u, ponovio je zamjenik turskog am-
basadora u BiH Umit Cemaloglu prilikom sus-
reta s predsjednikom Kantonalnog odbora So-
cijaldemokratske partije BiH Sarajevo Igorom 
Kamočajijem.
Tokom kurtoaznog sastanka, Cemaloglu je 
napomenuo da je njegova namjera razgovara-
ti s predstavnicima bh. institucija, nevladinih 
organizacija, akademicima, predstavnicima 
političkih partija, ali i svima koji na neki način 
oblikuju bh. javno mnijenje.
S obzirom da dvije zemlje imaju dobru sarad-
nju na brojnim poljima, najavljeno je da će se 
nastaviti rad u smjeru još većeg poboljšanja tih 
odnosa, a posebno kada su u pitanju investici-
je Turske u BiH, te povećanje nivoa trgovinske 
razmjene među dvijema državama.
Turska je uz BiH kako bismo ovu državu vidjeli 
kao perspektivnu i stabilnu državu. 
Želja nam je da svi građani BiH u svim svojim 
različitostima žive jedni s drugima, a ne jedni 
pored drugih - naglasio je drugi čovjek Am-
basade Turske u BiH, smatrajući da bi BiH tre-
bala biti primjer kako ljudi u svojim različitosti-
ma mogu postojati i skladno živjeti.
Kamočaji je zahvalio Cemaloglu i Turskoj koja 
je bila uz bh. građane i onda kada je njima bilo 
najteže i koja je omogućila bh. građanima da 
nađu utočište u Turskoj za vrijeme rata deve-
desetih i pomognu im da se integriraju u tursko 
društvo.

SDP Crne Gore osvojio četiri 
skupštinska mandata
Za izbornu listu ‘’SDP – Ranko Krivokapić – Država svima’’ 
glasalo je 20.011 glasača, odnosno 5,23 posto.

Crna Gora

Sredinom oktobra održani su deseti po redu parlamentarni izbori od    uvođenja 
višestranačja u Crnoj Gori i četvrti po redu u nezavisnoj državi Crnoj Gori. Pravo 
glasa na ovim izborima imalo je 528.817 birača, a ukupno je glasalo 388.220 bi-
rača, odnosno 73,41 posto upisanih birača. Na ovim izborima nadmetalo se uk-
upno 17 izbornih lista.
Za izbornu listu ‘’SDP – Ranko Krivokapić – Država svima’’ glasalo je 20.011 gla-
sača, odnosno 5,23 posto, što im je donijelo četiri mandata od ukupno 81-og 
mandata koliko broji Skupština Crne Gore.
Što se tiče samog izbornog rezultata SDP-a Crne Gore na nivou države, u ovoj 
partiji smatraju da je rezultat od 5,23 posto sasvim solidan, ali ispod očekivanja. 
Rezultat od četiri mandata čini partiju stabilnom za budući rad, ali i ostavlja plodno 
tlo, da uz predaniji rad, partija i dalje radi na razvoju svoje infrastrukture i poboljšan-
ju svog rezultata na budućim izborima, jer su i ovi izbori pokazali da itekako ima 
prostora za upliv u sferu novih birača.

Socijalista Rumen Radev novi 
predsjednik Bugarske

Bugarska

Kandidat opozicionih bugarskih socijalista Rumen Radev pobjednik 
je drugog kruga predsjedničkih izbora u Bugarskoj. Radev je dobio 
između 58,1 i 58,5 posto glasova, dok je njegova protivnica Cecka 
Cačeva, kandidatkinja vladajuće stranke GERB, dobila između 35,3 
i 35,7 posto. Nakon objave rezultata premijer Bojko Borisov podnio 
je ostavku. Bugarski premijer Bojko Borisov izjavio je da će podnijeti 
ostavku kao što je ranije i obećao nakon što je njegova partija des-
nog centra Gerb izgubila izbore za predsjednika ove balkanske zem-
lje. Pad Borisove manjinske Vlade će vjerovatno dovesti do perioda 
političke nesigurnosti i novih parlamentarnih izbora na proljeće.

Dragan Šutanovac novi 
predsjednik Demokratske stranke

Srbija

Krajem septembra održani su prvi neposred-
ni izbori za predsjednika i potpredsjednike 
Demokratske stranke. Na ovim izborima pravo 
glasa je imalo skoro 20.000 članova i članica 
Demokratske stranke. Svoje pravo na izborni 
dan iskoristilo je više od 12.000 ljudi. Pravo na 
učešće u izbornom procesu imali su svi članovi i 
članice koji su platili članarinu i popunili registra-
cioni obrazac u prostorijama Stranke.
Demokratska stranka je prvi put imala četiri 
kandidata za predsjednika. Kandidati su bili Bo-
jan Pajtić, Dragan Šutanovac, Zoran Lutovac i 
Srboljub Antić. Za pet potpredsjedničkih mjesta 
takmičilo se čak 12 kandidata. Procedura je da 
dva od pet mjesta mora zauzeti manje zastu-
pljeni pol.
Stranka je organizovala i pet debata širom Sr-
bije, na kojim je članstvo kao i zainteresovana 
javnost mogla da čuje kandidate za predsjedni-

ke kako razmjenjuju mišljenja i stavove u jednoj 
pristojnoj i civilizovanoj debati.
U prvom krugu izbora Dragan Šutanovac je 
osvojio preko 55 posto glasova i samim tim 
postao prvi predsjednik koji je izabran od strane 
svih zainteresovanih članova stranke. Izabran je 
i cio njegov potpredsjednički tim: Tamara Trip-
ić, Branislav Lečić, Igor Salak, Jovan Marković i 
Nada Kolundžija.
Demokratska stranka je ponosna što je prva 
stranka u Srbiji koja je uspela da sprovede 
neposredne stranačke izbore i organizuje gla-
sanje na više od 100 biračkih mesta u Srbiji. 
Ovim izborima pokrenuti su nepovratni procesi 
demokratizacije stranke koji su prvi preduslov 
za demokratizaciju Srbije. Uz novo rukovod-
stvo očekujemo dalje jačanje unutrašnje de-
bate i jačanje stranačkih kapaciteta, jer jaka 
Demokratska stranka treba demokratskoj Srbiji.

Hillary je dobila više 
glasova od Trumpa, 
ali je ipak izgubila 
izbore

Izbori u SAD

Iako se glasovi još uvijek prebrojavaju širom Sjed-
injenih Američkih Država, čini se da će demokrats-
ka kandidatkinja Hillary Clinton dobiti ukupno više 
glasova od Donalda Trumpa. 
Naravno, to neće promijeniti konačan ishod izbora, 
jer za izbor predsjednika su bitni elektorski glasovi. 
O čemu se zapravo radi i kako kandidatkinja s više 
glasova birača može izgubiti izbore od kandidata s 
manje glasova?
Naime, kad birači glasaju na američkim predsjed-
ničkim izborima, oni zapravo glasaju za elektore, 
koji potom daju svoje glasove za ovog ili onog 
kandidata. Kandidat koji prikupi najviše elektorskih 
glasova postaje novi predsjednik. Kandidat koji do-
bije više glasova u pojedinoj državi u pravilu dobije i 
sve elektorske glasove iz te države.
Broj elektora koji nosi svaka američka savezna 
država jednak je broju predstavnika koje ima u 
Kongresu, pa tako primjerice Kalifornija ima čak 55 
elektora, što je najviše od svih saveznih država.
Prema posljednjim podacima, Hillary Clinton je u 
cijelim Sjedinjenim Državama dobila 59,299,381 
glas, a Trump nešto manje - 59, 135,740 glasova. 
Razlika je gotovo 164 tisuće glasova u korist Clin-
ton, pa će tako supruga bivšeg predsjednika Billa 
Clintona postati peta kandidatkinja u povijesti koja 
je izgubila izbore iako je dobila više glasova.

Glavni odbor Socijaldemokratske partije Hrvatske je na svojoj 5. sjednici održanoj utvrdio 
kandidatkinje i kandidate za predsjednika/cu SDP-a te za članice i članove Predsjedništva 
i Glavnog odbora.
Glavni odbor utvrdio je osam kandidatkinja i kandidata za predsjednika/cu SDP Hrvatske, 
a to su Davor Bernardić, Domagoj Hajduković, Karolina Leaković, Orsat Miljenić, Ranko 
Ostojić, Tonino Picula, Gordana Sobol, Vesna Škulić.
Izbori za predsjednika/icu SDP-a održat će se 19. novembra, a eventualni drugi krug iz-
bora 26. novembra, dok izbori za članove/ice organa SDP-a Hrvatske održat će se na 14. 
Konvenciji stranke 3. decembra.

SDP Hrvatske bira svog 
novog predsjednika/cu 
19. novembra

Hrvatska

Koji su pravi razlozi 
ukidanja Studentske 
poliklinike u Kantonu 
Sarajevo?

Forum mladih

“Uvaženi premijeru Elmedine Konakoviću,
Obraćamo Vam se kao najodgovornijoj osobi u 
Vladi Kantona Sarajevo i molimo Vas da odgov-
orite na naša pitanja vezana za reforme zdravst-
venog sistema i gašenje Studentske poliklinike. 
No, prije pitanja, želimo Vas upoznati sa našim 
stavom.
Odluku o ukidanju Studentske poliklinike sma-
tramo veoma lošom, jer je njeno postojanje za 
studente vrlo bitno.
U Studentskoj poliklinici, studentima je omoguće-
na kompletna zdravstvena zaštita na jednom 
mjestu kroz usluge ljekara porodične medicine, 
ginekologa, dermatologa, stomatologa i drugih. 
Postojanje svih navedenih usluga na jednom 
mjestu omogućava obavljanje zdravstvenih pre-
gleda u veoma kratkom vremenskom periodu.
Kao odgovoran politički podmladak, Forum mla-
dih SDP BiH Sarajevo, od Vas, kao premijera 
Vlade KS, traži da javnost upoznate sa odgovo-
rima na pitanja koja interesuju nas, kao i mnoge 
studente, njihove roditelje i uposlenike u zdravst-
venim ustanovama.
Ukidanjem Zavoda za zaštitu zdravlja studenata 
Univerziteta u Sarajevu, student će za osnovne 
zdravstvene usluge morati promijeniti dvije ili tri 
zdravstvene ustanove. O kakvom onda pobol-
jšanju usluga pričate, ukoliko, umjesto u jednoj, 
student pregled mora obaviti u više zdravstvenih 
ustanova? Šta ćete učiniti da student ne mora 

bespotrebno gubiti vrijeme na obilazak ustanova 
zdravstvenog sistema u KS?
Ambulante porodične medicine su uglavnom 
koncipirane tako da posjeduju jedan, do tri tima 
porodične medicine. U većini ambulanata ne 
postoji dovoljno prostora za povećanje njihovog 
kapaciteta, a trenutni zdravstveni sistem je pre-
bukiran, jer u 15 minuta, koliko traje razmak 
između naručivanja dva pacijenta, ljekar mora 
pregledati pacijenta, propisati terapiju ili ga up-
utiti na drugi nivo zdravstvene zaštite i evidentira 
stanje u karton. Kako ćete riješiti problem pre-
bukiranosti i kako ćete povećati kapcitete ambu-
lanata, kada u većini ne postoji dovoljno prostora 
za povećanje kapaciteta? Kako će se u ovako 
opterećen sistem uklopiti desetine hiljada stude-
nata Univerziteta u Sarajevu?
Veliki broj studenata ima prebivalište van Kantona 
Sarajevo. Kojim ambulantama/domovima zdravl-
ja će pripadati studenti, koji borave u Kantonu 
za vrijeme školovanja? Da li to znači da su stu-
denti iz Kantona Sarajevo bitniji od studenata koji 
dolaze iz drugih dijelova BiH? Da li i Vi razmišljate 
logikom da je student iz Sarajeva bitniji od deset 
studenata iz ostalih dijelova BiH?
Jeste li planirali šta će biti sa zgradom Poliklinike, 
koja je vrlo privlačna nekretnina u centru Saraje-
va? Da li će možda zgrada biti pripojena UKCS-u, 
odnosno, iskorištena za potrebe neke od klinika, 
ili će možda biti prodata, pa uskoro možemo 

očekivati da tu nikne neki poslovno-stambeni 
objekat?
Forum mladih SDP BiH Sarajevo smatra da su 
ovakve reforme udarac na socijalnu državu i eg-
zistencijalne osnove marginaliziranih grupa. U 
ovom slučaju, na udaru reformi našli su se stu-
denti i zdravstvo. Da li je cilj ovih reformi ojača-
vanje privatnog sektora u zdravstvu, čime se pra-
vo na zdravlje ograničava samo na imućne?
Studentska poliklinika je jedino mjesto gdje je 
studentima koji žive van Kantona Sarajevo omo-
gućeno da koriste zdravstvene usluge. Također, 
želimo istaći da su studenti prilikom upisa obavl-
jaju sistematski pregled, uglavnom u Studentskoj 
poliklinici, koji košta 20 KM. Međutim, ovaj siste-
matski pregled se može obaviti u bilo kojoj drugoj 
zdravstvenoj ustanovi, čime ova institucija nema 
nikakav “monopol”, kao što se javnosti želi pred-
staviti.
Kao političar koji se nalazi na čelu Kantona Sara-
jevo morali biste znati da najavljene reforme uda-
raju na jednu od najugroženijih kategorija društ-
va. Stoga, tražimo da se studentska Poliklinika 
izdvoji iz najavljenih zdravstvenih reformi, jer ćete 
Vi biti direktno odgovorni za sve novonastale 
probleme studenata, kojih će sigurno biti.
U nadi da ćete nam odgovoriti na pitanja,
Srdačan pozdrav”. navodi se u pismu.

Vlada opet udara po radnicima, ionako niske plate radnika, bit će još niže!
Forum sindikalnih aktivistica i aktivista

Emina Abrahamsdotter, predsjednica Foruma 
sindikalnih aktivista i aktivistica SDP BiH,  sma-
tra da će predložene promjene Zakona o dopri-
nosima jedino pogoditi radnike i radnice sa već 
niskim platama, dok poticaja za privredu nema, 
što znači da neće biti investicija, zapošljavanja i 
novih radnih mjesta kako je obećano. 
„Kada je u ljeto prošle godine lansirana tvz. Re-
formska agenda, prvi potez SDA-HDZ Vlade 
FBiH je bio smanjenje radničkih prava i slabljen-
je pozicije sindikata u novom Zakonu o radu i 
slanja istog u proceduru po hitnom postupku. 

Bez transparentnosti i dogovora sa socijalnim 
partnerima, sindikatima i poslodavcima, bez uk-
ljučivanja radnika i šire javnosti u javnu raspravu, 
pa čak i bez poštivanja parlamentarne procedure 
po kojoj je zastupnicima trebalo dati predviđeni 
rok da se pripreme za izjašnjavanje o prijedlogu 
zakonskog teksta, Vlada se odmah obrušila na 
osnovni radnički zakon, predstavljajući ga jav-
nosti kao glavnu prepreku ekonomskom razvo-
ju zemlje. Novim Zakonom o radu značajno su 
smanjena radnička prava i oslabljen je položaj 
sindikata kao njihovih predstavnika i instituta 
kolektivnog pregovaranja, a premijer je obećao 
investicije i nova radna mjesta. 
Potom je uslijedila hajka SDA-HDZ Vlade na opći 
Kolektivni ugovor, a potpisivanje novog Kolek-
tivnog ugovora je trajalo mjesecima. Čak i kada 
su sindikati i poslodavci postigli sporazum, Vla-
da je taj dogovor proglasila nevažećim te čak 

dovela u pitanje njegovu zakonitost. Vlada je 
smatrala da 33 člana općeg Kolektivnog ugov-
ora nisu usklađena sa ciljevima reformske agen-
de. Socijalni partneri su optuženi da ugrožavaju 
nužne reforme i predstavljaju opstrukciju razvoja 
ekonomije. Jednostavno rečeno, opći Kolektivni 
ugovor je proglašen štetnim jer je previđao pov-
ećanje minimalne plate za 12,6 posto. To je za 
premijera SDA-HDZ Vlade bilo nedopustivo! 
Radna verzija dva zakona koji regulišu poreze 
i doprinose na plate i prihode je samo nas-
tavak ovog brutalnog obrušavanja na ionako 
već osiromašene i obespravljene radnike i rad-
nice, posebno one u realnom sektoru. Ovaj put 
premijer Vlade FBiH je predložio promjene koje 
će zapravo najviše pogoditi dio radničke klase u 
realnom sektoru sa niskim primanjima. Zapravo, 
ionako niske plate radnika će biti još niže. 
To se može izbjeći jedino ako poslodavci

Vlada opet udara po radnicima, ionako niske plate radnika, bit će još niže!
budu htjeli i mogli povećati bruto plate, a vjero-
vatnoća za to je veoma mala s obzirom na visoku 
nezaposlenost, neodgovornost nekih poslo-
davaca, kao i teško stanje mnogih privrednika. 
Za radnike sa većim primanjima ovi prijedlozi će 
imati neutralan efekt. Novi prijedlozi ne donose ni 
poslodavcima olakšice i nužni poticaj kako bi se 
povećalo zapošljavanje, ojačala konkurentnost 
firmi i pokrenula ukupna privreda. Jedino ko ne 
gubi je država koja će nastaviti da ubire isti iznos 
poreza. To samo po sebi nije loše, jer su porezi 
i ubiranje poreza važni za finansiranje raznih so-
cijalnih usluga. Ali s obzirom da je naš birokrats-
ki državni aparat gnijezdo korupcije i političkog 
i nemeritokratskog zapošljavanja koji služi sam 
sebi a ne interesima građana i građanki, od toga 
nema veće koristi za pokretanje ekonomije i raz-
voja u zemlji. 
U čemu je zapravo smisao novog prijedloga Zako-
na o doprinosima i prijedloga Zakona o porezima 
na doprinose? Zapravo tu i nema nekog smisla. 

Jedino sigurno je da SDA-HDZ Vlada koju vodi 
premijer Novalić prezire radničku klasu i nema 
namjeru učiniti ama baš ništa da njen položaj bar 
malo popravi. Njihova vizija budućnosti su radna 
mjesta sa niskim platama, reducirana radnička 
prava, eliminiranje sindikata i suvišnih kolektivnih 
ugovora, bez dijalog socijalnih partnera, radničke 
participacije i demokratije u radnim odnosima. 
Druga sigurna stvar je da SDA-HDZ Vlada nema 
kompetentnost i nužno znanje da zaista  definiše 
poticajne mjere i povuče poteze koji će potaknuti 
održiv, ekološki i jednak ekonomski razvoj i rast 
koji će prekinuti začarani krug masovne nezapos-
lenosti, niskih plata i loših uslova rada, posebno 
u realnom sektoru, i isključenosti radničke klase 
iz društvenih zbivanja. 
Njihova vizija o našoj budućnosti je sasvim jasna. 
To nije naša vizija. Radnici i radnice Bosne i Her-
cegovina, krajnje je vrijeme da radnička politička 
revolucija počne“, navodi Abrahamsdotter.

Članice Foruma žena na regionalnom 
okruglom stolu “It’s 2016. Is it?“ u Ljubljani

Forum žena

Okrugli sto na temu unaprjeđenja rodne ravno-
pravnosti u socijaldemokratskim partijama u re-
gionu (Regional Round Table: “It’s 2016. Is it?) 
održao se krajem novembra u Ljubljani, u orga-
nizaciji Centralno-istočne mreže za rodnu rav-
nopravnost (CEE Gender Network), uz podršku 
Laburističke partije.
Danilo Türk, bivši predsjednik Republike Slo-
venije i kandidat za generalnog sekretara UN, 
imao je uvodno izlaganje u kojem je podržao 
doprinos i učešće žena na promovisanju soci-
jaldemokratskih vrijednosti u regionu. 
Učešće na okruglom stolu uzele su izvršna direk-
torica Ljubljanskog ureda CEE Mreže za rodnu 
jednakost -  Sonja Lokar, Daša Šašić Šilović - 
predsjednica Centralno-istočne evropske mreže 
za rodnu ravnopravnost i članica savjetodavnog 
tijela NVO u NATO-u, Nan Sloan, predstavnica 
Laburističke partije i direktorka britanskog Cen-
tra za žene i demokratiju, kao i Nensi Prager-Ka-
mel, komesarka UNESCA-a.

Socijaldemokratsku partiju BiH su predstavljale 
Nermina Zaimović-Uzunović, članica Predsjed-
ništva SDP BIH i predsjednica Foruma žena SDP 
BIH, Besima Borić, članica Predsjedništva SDP 
BIH  i Anida Šabanović, članica Foruma žena i 
Foruma mladih SDP BIH. U toku svog izlagan-
ja, članice su predstavile sve aktivnosti koje je 
Forum žena proveo u prethodnom periodu, a 
posebno su naglasile važnost javnih politika koje 
su napisane u cilju poboljšanja položaja žena i 
približavanja socijaldemokratskih vrijednosti 
građankama i građanima BiH.
Neophodnost jače regionalne saradnje lidera so-
cijaldemokratskih partija u regionu je jedan od 
zaključaka okruglog stola, a sve u cilju suzbijanja 
negativnih trendova desničarskog ekstremizma i 
rastućeg nacionalizma. Naglašeno je da Forumi 
žena i Forumi mladih mogu dati značajnu po-
dršku i doprinos jačanju samih partija i promov-
isanju ovih vrijednosti.

Bez sanacije višegodišnje erozije 
penzija, nema pravedne reforme 
PIO

Forum seniora

Predloženi Zakon o penzijsko-invalidskom osig-
uranju, koji je upućen u parlamentarnu proce-
duru, diskriminira postojeće penzionere time što 
ne predviđa dodatne mjere sanacije višegodišnje 
erozije adekvatnosti njihovih penzija i ne ispravl-
ja nepravde koje se odnose na negativnu valo-
rizaciju penzijskog osnova prije 2000. godine i 
time u posebno nepovoljan položaj stavlja pen-
zionere sa punim radnim stažom.
Zakon predviđa novi model penzionisanja  za 
buduće penzionere ,a potpuno zanemaruje neg-
ativne efekte primjene postojećeg sistema iza 
kojeg stoje ljudi – postojeći penzioneri.
Bez sanacije erozije adekvatnih penzija i ispravl-
janja učinjene nepravde, reforma PIO nije prihvat-
ljiva za postojeće penzionere.
Forum seniora SDP BiH smatra da bez sanacije 
višegodišnje erozije adekvatnosti penzija,nema 
pravedne reforme PIO  i ravnopravnosti posto-
jećih i budućih penzionera.

Članovi Foruma mladih SDP BiH 
učesnici „Course for Promising 
Politicians 2016“

Forum mladih

U organizaciji Friedrich Ebert fondacije, Evropsk-
og foruma za Demokratiju i solidarnost te Fon-
dacije Max von der Stoel održan „Course for 
Promising Politicians 2016.
Kurs je bio organizovan u tri modula sa ciljem up-
oznavanja učesnika sa političkom situacijom u re-
gionu i uspostavljanju regionalne saradnje među 
učesnicima. Prvi modul održao se u Igalu na ko-
jem su učenici radili SWOT analizu država regio-
na, raspravljali na temu izazova socijaldemokrati-
je na zapadnom Balkanu te trenutnoj političkoj 
situaciji u Crnoj Gori. Učesnici su zatim dobili 
teoretski uvod na temu „Pisanja javnih politika“, 
„Aktivizam i društveni pokreti“, te „Politička ko-
munikacija i Kampanje“. Nakon svakog teoretsk-
og uvoda rađene su odgovarajuće radionice.
Drugi modul CPP-a održan je od 30.6.-3.07.2016. 
godine u Skoplju. Ovaji modul bio je usmjeren ka 
sticanju vještina javnog nastupa i debatovanja uz 
radionice o regionalnoj saradnji te upoznavanjem 
učesnika sa političkom situacijom u Makedoniji.
Treći i završni modul održao se u oktobru u Beo-
gradu sa temom „EU integracije“ na kojem su 
učesnici imali priliku upoznati se sa trenutnom 
političkom situacijom i izazovima Europske Unije 
i odnosu EU prema Zapadnom Balkanu, kao i sa 
teorijama pregovaranja uz Simulaciju pregova-
ranja i procesa priključenja Europskoj uniji. Forum 
mladih SDP BiH na kursu predstavljali su Kenan 
Fifić (Zenica) i Sanin Ćutahija (Sarajevo).

Sead Džananović 
(1951-2016)

Rođen 1951.godine u Zenici gdje je završio 
srednju tehničku školu. Dugo godina bio 
zaposlen  u Rudniku mrkog uglja Zenica na 
poslovima opštenarodne odbrane.  Uz rad 
se školovao, te je i diplomirao na Fakultetu 
političkih nauka, te stekao zvanje profesora 
odbrane i sigurnosti. Od 2000. godine bio 
zaposlen u Zeničko-dobojskom kantonu. 
Obavljao poslove Direktora službe za za-
jedničke poslove, te Direktora Kantonalne 
uprave civilne zaštite. Veliki doprinos dao u 
zbrinjavanju porodica i sanaciji posljedica od 
poplava koje su nas zadesile 2014.godine. 
U  Gradskoj organizaciji SDP BiH Zenica 
obavljao dužnost sekretara u dva mandata. 
U ratnom periodu 1991.-1995., te u periodu 
2001.-2005.

Milomir Pavlović 
(1937-2016)

Rođen 1937. godine u Rogatici. Dijete je žrtva 
fašističkog terora za vrijeme II svjetskog rata. 
Ostao je bez oba roditelja, braće i sestara i 
smješten u dom za ratnu siročad u Rogatici, 
zatim u Sarajevo, te 1950. godine u Mostar. 
U radu društveno – političkih organizacija 
obavljao je više značajnih funkcija. Bio je u dva 
navrata član predsjedništva Opštinske konfer-
encije Socijalističkog saveza radnog naroda 
Mostar, u dva mandata član predsjedništva 
Opštinskog komiteta Saveza komunista Mo-
star, te profesionalno obavljao dužnost sek-
retara Opštinskog komiteta SK Mostar.  Bio 
je 15 godina član predsjedništva FK Velež, te 
član predsjedništva RKUD „Abrašević“...
Za cjelokupno angažovanje nagrađen je Sre-
brenom značkom Fudbalskog saveza BiH, te 
je nosilac Ordena rada sa srebrenim vjencem 
kojim ga je odlikovao Tito. 

Mihajlo  Vasilić  (1932-2016)  Gradiška
Hasan  Bilić  (1937-2016)  Gradiška
Mehmed  Ganić  (1962-2016)  Gradiška
Josip Pehar  (1927 – 2009) Sarajevo 
Almasa Nalo   (1941-2012) Sarajevo 
Slobodan Vrhunc   (1947-2015) Sarajevo 
Jelisaveta Malbašić   (1936-2016) Sarajevo 

Taraba Ivo ( 1936-2005 ) Vitez 
Petrović Marija ( 1954-2006 ) Vitez 
Ivančić Zorica ( 1949-2006 ) Vitez 
Ivančić Mijo ( 1953-2009 ) Vitez 
Debeljak Ratka ( 1952-2005 ) Vitez 
Ekrem Pašić (1953-2016) Tešanj 
Husein Dizdarević-Huska (1948-2016) Bužim

Esnaf Esko Delalić
(1977-2016)

Rođen je u Bihaću 1977. godine u četvo-
ročlanoj radničkoj porodici. Kao i ostala dje-
ca, odrastao je i preživio sve ratne nedaće, 
koje su zadesile našu zemlju. Njegova 
mladost je dodatno obilježena u ratu, jer 
mu ginu otac i brat i ostaje  da živi sam sa 
majkom. Poslije rata završio je srednju ško-
lu. Uključivanjem u SDP Bihać, ubrzo se 
otkriva njegova vrlina da želi biti od koristi, 
da ima afiniteta prema slikanju i da je veo-
ma vrijedan i odan. Živio je za SDP BiH, za 
FOM SDP, gdje je bio veoma aktivan. Ideja 
socijaldemokratije za njega je bila vodilja i 
kad bi god primjetio nepravdu pokušao 
se suprotstaviti. Takav je bio do kraja svog 
kratkog života. 

Munir Mesihović 
(1928-2016)

Munir Mesihović je rođen u Ljubuškom 1928. godine. U njegovoj bogatoj biografiji ispisan je čitav niz 
visokih političkih dužnosti, ali i nagrada, među kojima i Šestoaprilska, nagrada Grada Sarajeva, kojem 
je, bez sumnje, bio iznimno posvećen.
Nesumnjiv je angažman Munira Mesihovića u Savezu komunista omladine Jugoslavije, u kome je 
Mesihović dočekao kraj Drugog svjetskog rata, rukovodeći snagama SKOJ-a u Starom Gradu u 
Sarajevu.
Dugi niz godina je obavljao razne dužnosti u Gradu Sarajevu, a bio je i predsjednik Opštine Stari Grad.
Osim toga, obavljao je i značajan angažman u organima Bosne i Hercegovine, kako partijskim, tako 
i republičkim: bio je sekretar Centralnog komiteta Saveza komunista BiH, predsjednik Predsjedništva 
Socijalističke republike BiH od 1985. do 1987. godine te član Predsjedništva Centralnog komiteta 
Saveza komunusta Jugoslavije i poslanik u Saveznoj skupštini SFRJ. 

Svjedoci smo kako se političari iz stranaka sa hrvatskim predznakom u 
BiH i Hrvatskoj natječu u isticanju zabrinutosti zbog hapšenja u Orašju, 
pokušavajući javnost uvjeriti kako im je do Bosanske Posavine stalo, barem 
do ono malo „federalnog“ dijela.
I jedni i drugi malo pažnje posvećuju pitanju poštivanja suvereniteta države 
Bosne i Hercegovine.
Izjava Dragana Čovića, koji tvrdi da su ‘hapšenja u Orašju dio plana da se 
napravi BiH bez Hrvata’, zapravo je očit pokazatelj potpunog zastranjenja 
HDZ BiH u navodnoj misiji štićenja interesa Hrvata. Ta politika u zadnjih 
20 godina na svaki način Hrvatima Bosnu i Hercegovinu, njihovu domov-
inu, pokušava ogaditi, postraniti, predstaviti kao prijetnju. Suštinski uzrok 
odlaska velikog broja Hrvata iz BiH upravo je takva politika.
Ako HDZ tvrdi drugačije, kako tumače činjenicu da su konstantno na vlasti, 
uglavnom i na svim višim razinama, a da pritom ne snose odgovornost za 
poziciju Hrvata u ovoj državi? Kako će gospodin Čović objasniti činjenicu 
da se temeljna ljudska prava Hrvata najdrastičnije krše u Zapadnoherce-
govačkom kantonu, u kojem HDZ ima apsolutnu vlast?
Isti mediji, koji objavljuju Čovićeve intervjue o ugroženosti Hrvata, objavili su 
članak o stanju u tom kantonu sa gotovo stoprocentnom hrvatskom popu-
lacijom. Kažu, tamošnje vlasti uposlenim ne uplaćuju doprinose, uključujući 
penzijsko osiguranje. Tamošnji prosvjetari najavljuju generalni štrajk zbog 
nepoštivanja sudskih presuda, neisplate toplog obroka, regresa, porodiljnih 
naknada...
Vratimo se sad ‘slučaju Orašje’. Prvo, Dragan Čović tvrdi kako su hapšenja 
izazvala ‘osjećaj dubokog vrijeđanja prema svim Hrvatima’. Potom zakl-
jučuje: ‘Hrvatima se stalno događa kriminalizacija Domovinskog rata i bran-
itelja, gospodarstvenika, političara.’
U vezi sa Čovićevom izjavom, gdje je u kontekst kriminalizacije uz branitelje 
Čović ‘ugurao’ i političare, mora se istaknuti nesporna činjenica da kolek-
tivnu kriminalizaciju upravo provodi HDZ BiH. 
Primjera radi, praksa je HDZ-a BiH da se obilježja i nasljedstvo zločinačke 
paradržave Herceg-Bosne po svaku cijenu kolektiviziraju i prikažu kao dje-
lom Hrvata uopće. Također, sudski procesi protiv političara se tumače kao 
procesi protiv Hrvata, što sam Čović tvrdi u citiranoj izjavi. Tako konstruisa-
na kriminalizacija, odnosno sakrivanje odgovornih pojedinaca „pod suknju“ 
naroda služi kao mehanizam za prikrivanje, štićenje i uzdizanje počinitelja 
zlodjela.
Promocijom zastave paradržave Herceg-Bosne kao zastave Hrvata u BiH, 
Hrvati bivaju u političkom smislu svedeni na svojevrsne “bosanske Kurde”, 
narod bez domo¬vine, tvrdnjama koje mogu biti sažete u jednu: ‘Unatoč 
postojanju zastave BiH, mi Hrvati imamo i svoju zastavu unutar države’.
Takvo promišljanje i provođenje ideje o identitetu i obilježjima izdvojenim iz-
van državnih simbola predstavlja klasični oblik izolacionizma i separatizma. 
Samom činjenicom da su Hrvati konstitutivan narod u BiH koju su, kako i 
Čović ističe, zajedno sa drugim stoljećima gra¬dili, nameće se jasan zakl-

jučak da je zastava BiH zastava hrvatskog naroda u njoj.
Da podsjetim, Herceg-Bosnu je haški Tribunal definisao kao zločinačku 
tvorevinu, a njena obilježja kao simbole zločina opisanih u presudi kojom 
su Prlić i šestorka osuđeni na ukupno 111 godina zatvora. Zastava Her-
ceg-Bosne je proglašena nezakonitom i presudama Vrhovnog suda FBiH i 
Ustavnog suda BiH.
Niti sudske presude, niti zdrav razum ne smetaju Čoviću i HDZ-u da re-
dovno obliježavaju godišnjice osnivanja Herceg-Bosne, a da njene zabran-
jene zastave ističu u javnim institucijama. Također, sudske presude ih ne 
sprečavaju da organizuju grandiozne dočeke osuđenim ratnim zločincima. 
Prisjetimo se samo dočeka Darija Kordića, osuđenog na 25 godina zatvora 
za ratne zločine nad Bošnjacima srednje Bosne. Iz HDZ-a su saopćili da 
Kor¬dića ‘hrvatski narod’ dočekuje ‘kao heroja’. Također, na listi HDZ-a za 
OV Stolac na zadnjim izborima našlo se mjesto za čovjeka koji je osuđeni 
ratni zločinac.
Tako apsurdno zvuči Čovićeva tvrdnja da je ‘neprimjereno da se koriste 
državne institucije kako bi se jednu osobu proglašavalo gotovo herojem, 
a druge zločincima, premda formalno-pravno imaju isti status.’ Kako tek 
komentarisati izjavu da je vrijeme da se ‘rasvijetli postojanje parasustava’. 
Nevjerovatno je da to kaže čovjek koji čitavim svojim djelovanjem promov-
iše ideju parasistema i paradržave.
Ako ćemo tjerati mak na konac, valja znati da je presudom haškog Tribuna-
la utvrđena neposredna odgovornost struktura Herceg-Bosne za iseljavan-
je i progon upravo posavskih Hrvata, pa je šestorka osuđena i za ta zlodjela 
nad ‘svojim’ narodom. 
Pritom, izjavu o parasistemu daje čovjek koji otvara neustavan kabinet, 
gdje se neposredno krše odredbe Zakona o grbu i Zakona o zastavi BiH, 
smješten u Mostaru gdje se voljom i HDZ-a ne provodi presuda Ustavnog 
suda i uskraćuje pravo glasa, a koji je glavni grad kantona za koji Čović 
koristi naziv koji je proglašen neustavnim.
Možda je ipak najbolji pokazatelj ‘cvjetanja’ parasistema izvještaj Porezne 
uprave FBiH, prema kojem od ukupno uplaćenih poreza i doprinosa, tri 
kantona sa dominantnom hrvatskom većinom i dominantnom vladavinom 
HDZ-a učestvuju sa tek 7,37 posto!
Konačno, najnemoralnija Čovićeva teza koja razotkriva stvarnu prirodu 
njegove politike, sažeta je u tvrdnji da ‘svi dočekuju svoje osuđenike na 
sličan način’. Pitanje koje svaki građanin mora postaviti je: Koji su to ‘moji’ 
osuđenici?
Najveći problem BiH jeste što nas nacionalisti uvjeravaju kako svi imamo 
svoje zločince, dok su žrtve zločina, valjda, ničije. Dok takva percepcija 
ne bude zamijenjena razumijevanjem da su sve žrtve naše žrtve, naši su-
građani i naš narod, a zločinci samo i jedino to, teško je očekivati dokidan-
je ‘parasistema’ i atmosfere nepovjerenja. Jedini način skidanja navodne 
stigme o kolektivnoj krivici jeste izdvajanje i prokazivanje kriminalaca i zlo-
činaca koji zlo kolektivizuju.

Bosanske Hrvate kriminalizuju 
navodni zaštitnici, a ne njihova 
država!

Nerin Dizdar

Najveći problem BiH jeste što nas nacionalisti uvjeravaju kako 
svi imamo svoje zločince, dok su žrtve zločina, valjda, ničije. 
Dok takva percepcija ne bude zamijenjena razumijevanjem da 
su sve žrtve naše žrtve, naši sugrađani i naš narod, a zločinci 
samo i jedino to, teško je očekivati dokidanje ‘parasistema’ i at-
mosfere nepovjerenja. Jedini način skidanja navodne stigme o 
kolektivnoj krivici jeste izdvajanje i prokazivanje kriminalaca i 
zločinaca koji zlo kolektivizuju.

Oblast zanimanja

8. ČLANSTVO U INTERESNIM OBLICIMA ORGANIZOVANJA SDP 

Forum mladih
Forum žena
Forum sindikalnih aktivista i aktivistica
Forum seniora / seniorki

